
“Жанубий Қозоғистон” – ҳар бир хонадонга!

НАШР КЎРСАТКИЧИ: 65466

Севимли газетамиз ҳаф-
тасига уч бора хонадонла-
римизга қувонч олиб кир-
моқда. Республикада ягона 
ўзбекзабон давлат газетаси 
«Жанубий Қозоғистон» барча 
ҳамшаҳарларимнинг ҳаётига 
мазмун киритиб, ҳар бири-
мизнинг дўстимиз, яқин сир-
дошимиз, доно маслаҳатгў-
йимизга айланиб улгурган.

Газета фарзандларимиз, яъ-
ни ёшлар тарбиясидек масъ-
улиятли ишни ўз зиммасига 
олиб, дилтортар ҳикоялар, 
ажойиб шеърлар ва қизиқарли 
мақолалар бериб бораётгани 
ҳам кўнгилларимизга қувонч 

бағишламоқда. Ёшу-қарининг 
севимли овунчоғига айланган 
газета ижодкорларига ижодий 
муваффақиятлар тилаб қола-
ман.

 Нодира Х ИДИРАЛИЕВА,
 “Ленгерсу” ҲЖ 

назоратчиси.
 Тўлебий тумани.

Унда вилоят ҳокими ўринбо-
сари Бейсен Тажибаев, Яссавий 
номидаги университет ректори 
Жанар Темирбекова, Ваколатли 
Кенгаш раиси Мухиддин Шим-
шек ҳамда зиёлилар, таълим 
маскани жамоаси ва талабалар 
иштирок этди.

– Сўзимни Туркия Республи-
касининг мустақиллиги йўлида 

жонини фидо қилган ота-бо-
боларимизнинг руҳига таъзим 
этишдан бошлайман. Бундан 
100 йил муқаддам Анадўли за-
мини мард боболаримиз жонини 
қурбон қилиш эвазига сақлаб 
қолинган. Бугун биз 100 йил-
ликни нишонлаяпмиз. Бу – бай-
рам! Бизни шундай ҳур ва озод 
кунларни байрам сифатида 

нишонлашга етказган йўлбош-
чимиз Мустафа Комол Отатурк 
ва миллат жонкуярларига таъ-
зимдамиз, уларни ёддан чиқар-
маймиз. Қардош Қозоғистоннинг 
ҳам 100 йил, 200 йилликларини 
нишонлаш насиб этсин, – деди 
Мухиддин Шимшек.

Тадбирда университетда 
фаолият юритаётган туркиялик 

мутахассислар ва ўқитувчилар 
вилоят ҳокими Дархан Сати-
балди ҳамда Туркистон шаҳри 
ҳокими Нурбўл Турашбековнинг 
ташаккурномалар и билан тақ-
дирландилар.

Вилоят ҳокимининг 
матбуот хизмати.

Қасим-Жўмарт Тўқаев Ақтўбе вилоя-
тига хизмат сафари чоғида дастлаб 
минтақанинг сармоявий салоҳияти 
билан танишди.

Вилоят раҳбари Асхат Шахаров Дав-
лат раҳбарига вилоятнинг иқтисодий 
салоҳияти ва истиқболли сармоявий 
лойиҳалари ҳақида гапириб берди. 

Ҳокимнинг таъкидлашича, жорий йилнинг 
10 ойида вилоят иқтисодиётига 804,4 мил-
лиард тенге сармоя жалб қилинди. Маблағ-
ларнинг асосий қисми, яъни 725,5 миллиард 
тенге хусусий сармоядорларга тегишли. 
Улардан 62,6 миллиард тенге қайта ишлаш 
саноатига, 145,6 миллиард тенге металл ру-
дасини ўзлаштиришга йўналтирилди.

Жорий йилда умумий қиймати 57,2 мил-
лиард тенге бўлган 19та йирик лойиҳани иш-
га тушириш режалаштирилган. “Яшил йўлак” 
тамойили барча сармоявий лойиҳалар учун 
жорий этилган.

Президентга Ақтўбеда оқова сувларни то-
залаш иншооти қурилиши лойиҳаси тақдим 
этилди. Қиймати 53,5 миллиард тенге бўлган 
лойиҳани амалга ошириш учун Европа тик-
ланиш ва тараққиёт банки маблағлари жалб 
этилади.

Сўнг Президент Ақтўбе шаҳридаги кера-
могранит ва ғишт плиткалар ишлаб чиқара-
диган заводга ташриф буюрди.

Завод ижроия директори Даурен Бите-
мировнинг айтишича, бу ерда ишлаб чиқа-
рилаётган керамогранит ва ғишт плиткалар 
Қозоғистоннинг ғарбий вилоятлари талабини 
тўлиқ қондиради. Россия, Тожикистон, Қир-
ғизистон ва Ўзбекистонга ҳам экспорт қили-
нади.

Барча ишлаб чиқариш жараёнлари тўлиқ 
автоматлаштирилган. Бу заводнинг ўзига хос 
хусусияти ҳисобланади. Тизим Италиянинг 
SACMI компаниясининг замонавий ускунала-
ри билан бошқарилади.

Иншоотга 9,2 миллиард тенге сармоя ки-
ритилди. “Ишлаб чиқаришни ривожлантириш 
жамғармаси” ҲЖдан асбоб-ускуналар хариди 
учун 7,5 миллион евро миқдорида кредит 
олиш давлат томонидан қўллаб-қувватланди.

Президентга Ақтўбе вилоятида “Қишлоқ 
омонати” дастури ижроси ҳақида маълумот 
берилди. Мазкур ташаббус бошланганидан 
буён вилоятда 1471 лойиҳага 6,6 миллиард 
тенге миқдорида кредитлар берилди. Бундан 
ташқари, жорий йилнинг сентябрь ойида 12,5 
миллиард тенге ажратилди.

Натижада, Ақтўбе вилоятида 1210 янги иш 

ўрни очилиб, 1062 фуқаро хусусий тадбиркор 
сифатида рўйхатга олинган.

Қасим-Жўмарт Тўқаев “Қишлоқ омонати” 
дастури доирасида амалга оширилаётган 
лойиҳалар, вилоятдаги қишлоқ хўжалиги 
маҳсулотлари ишлаб чиқарувчиларининг 
маҳсулотлари билан танишгач, маҳаллий 
тадбиркорлар билан мулоқотда бўлди.

Президент Саржансай қишлоғидаги спорт 
мажмуасида ёш спортчилар билан учрашди. 
Суҳбат чоғида Қ. Тўқаев спорт билан шуғул-
ланиш муҳимлигига урғу берди . 

 Akorda.kz.

 ТАРИХИ БИР, 
ОРЗУ-МАҚСАДЛАРИ 

МУШТАРАК ...
 Қозоғистон ва Ўзбекистон раҳбарлари ҳар бир мам-

лакатнинг узоқ муддатли ва барқарор тараққиёти бутун 
минтақанинг барқарорлиги ва фаровонлиги билан узвий 
боғлиқлигини англаб, яхши қўшничилик ва минтақавий 
шериклик кун тартибини изчил илгари сурмоқда. Бирга-
ликдаги саъй-ҳаракатлар натижасида Марказий Осиёда 
мутлақо янги сиёсий муҳит шаклланди. 

Ўзбекистон Республикаси сармоялар ва ташқи савдо 
вазирлиги ҳузуридаги хорижий сармояларни жалб этиш 
агентлиги маълумотларига кўра, бугунги кунда Ўзбе-
кистонда 1100дан ортиқ Қозоғистон, Қозоғистонда Ўз-
бекистон капитали иштирокидаги 1400дан зиёд корхона 
фаолият юритмоқда. Ушбу саъй-ҳаракатларга қўшимча 
туртки бериш учун саноат кооперацияси бўйича қўшма 
халқаро марказ ташкил этишга қарор қилинди.

Қозоғистон ва Ўзбекистон ўртасидаги маданий-гума-
нитар ҳамкорлик 1994 январдаги маданият, соғликни 
сақлаш, фан, таълим, туризм ва спорт соҳаларидаги 
ҳамкорликни чуқурлаштириш тўғрисидаги ҳукуматлара-
ро битим асосида амалга оширилмоқда. Икки мамлакат 
илмий ва таълим муассасалари ўртасида ўқитувчи ва 
талабалар, ўқув-услубий материаллар алмашинуви 
соҳасида бевосита алоқалар олиб борилмоқда. Ўзбекис-
тон дорилфунунлари Қозоғистоннинг 50дан зиёд универ-
ситетлари билан ҳамкорлик шартномаларига эга.

Икки мамлакат Фанлар академиялари ўртасидаги са-
марали ҳамкорлик анъанавий равишда ихтисослашган 
институтлар даражасида амалга оширилмоқда. Қозо-
ғистон вакиллари Самарқандда ўтказиладиган «Шарқ 
тароналари» халқаро мусиқа фестивалида мунтазам 
иштирок этиб келмоқда.

Давлат раҳбарларининг мулоқоти фан, таълим, мада-
ният, санъат, туризм, спорт ва бошқа соҳалардаги ҳам-
корликни янада фаоллаштириш тарафдори эканлигини 
доимо таъкидлайди.

Таъкидлаш жоизки, бугунги кунда Қозоғистонда исти-
қомат қилаётган ўзбеклар ва Ўзбекистондаги қозоқлар 
икки давлат тараққиёти ва фаровонлигига, халқлари-
миз ўртасидаги дўстлик ва қардошлик алоқаларини 
мустаҳкамлашга салмоқли ҳисса қўшмоқда. Шундай 
қилиб, 600дан зиёд қозоқ миллатига мансуб Ўзбекистон 
фуқаролари ва 20дан зиёд Қозоғистон фуқаролари – 
ўзбеклар икки мамлакатнинг давлат мукофотлари билан 
тақдирландилар.

1992 йилдан буён Ўзбекистонда қозоқ Маданият мар-
кази фаолият юритиб келмоқда, унинг 30га яқин минта-
қавий бўлимлари мавжуд. Ўзбекистонда қозоқ миллати 
вакилларининг ўзига хос маданияти, урф-одатлари ва 
тилини сақлаб қолиши учун барча шароитлар яратилган. 
Шундай қилиб, 400та мактаб қозоқ тилида машғулотлар 
олиб боради, фақат қозоқ тилида ўқитиладиган 162та 
мактаб мавжуд. Низомий номидаги Тошкент Давлат 
Педагогика университети, Қорақалпоқ Давлат универси-
тети, Гулистон Давлат университети, Нукус, Жиззах ва 
Навоий давлат педагогика институтларида қозоқ тили ва 
адабиёти факультет ва кафедралари қозоқ тилида олий 
ва касб-ҳунар таълими олиш учун ташкил этилган. 

2022 йил ноябрь ойида Астанада Қозоғистон халқи 
Ассамблеяси шафелигида Ўзбекистон маданияти кун-
лари муваффақиятли ўтди ва бу икки халқнинг маданий-
маънавий яқинлигини, тарихнинг ўзида шаклланган ях-
ши қўшничилик ва дўстлик ришталари мустаҳкамлигини 
яна бир бор намойиш этди.

19 декабрь куни ташриф арафасида «Абай. Қардош 
халқлар мероси» мавзуида буюк мутафаккир Алишер 
Навоийнинг гуманистик анъаналарини сақлаб қолган 
қозоқ ёзувчиси ва мутафаккири Абай Қунанбаев ҳаёти 
ва ижодига бағишланган кўргазманинг очилиши мам-
лакатларимиз раҳбарияти томонидан туркий маданий 
меросни асраб-авайлаш ва тиклашга қаратилаётган эъ-
тиборнинг ёрқин тасдиғи бўлди. 

ЎЗБЕКИСТОНДА ЯНГИ ҚОЗОҚ 
МАКТАБИ ФОЙДАЛАНИШГА 

ТОПШИРИЛДИ
Бўстонлиқ туманининг Жанааул қасабасида янги 

қурилган қозоқ мактаби фойдаланишга топширилди.

Янги мактаб барпо этилган жойда 1963 йилда қурил-
ган ўқув маскани бўлган. Ўша пайтда бу қишлоқдаги қо-
зоқ тилидаги энг катта мактаб ҳисобланарди. 2008 йилда 
эса унинг ёнида иккинчи мажмуа қурилди ва иккала қисм 
ҳам битта таълим муассасасига тегишли эди. Бу йил эс-
ки мактаб бузилиб, ўрнига янги бино қурилди.

 – 1963 йилда қурилган мактаб ўрнига 120 ўринли мак-
таб ташкил этилди. Унинг таркибида 100 ўринли мажлис-
лар зали, 12х24 ўлчамдаги замонавий спорт зали мав-
жуд, – дейди мактаб директори Алиасқар Қурбонбоев.

 – Янги таълим муассасасида фақат бошланғич синф-
лар ўқийди. Айни пайтда мактабнинг ҳар икки бўлимида 
420 нафарга яқин ўқувчи таҳсил олмоқда. Қурилиш иш-
лари жорий йилнинг октябрь ойида якунланди. Таълим 
муассасаси барча замон талабларига жавоб беради, 
– дейди мактабни қурган қурилиш ташкилоти директори-
нинг ўринбосари Улдана Даулетова.

24.kz

Қозоғистон Мустақиллигига – 32 йил

САРМОЯ – ЭЗГУ ТАШАББУСЛАР, 
ИЗЧИЛ ИСЛОҲОТЛАР МАҲСУЛИ

ҚОЗОҒИСТОНДА ЯГОНА...

6 ОЙГА ОБУНА БАҲОСИ: 
«Қазпошта» ҲЖ орқали – 

Туркистон вилояти бўйича – 3415,50 тенге;
Шимкент шаҳри бўйича – 3095,15 тенге.

100 ЙИЛЛИК 
ТУРКИСТОНДА 

ҲАМ НИШОНЛАНДИ
Туркистон шаҳрида Хожа Аҳмад Яссавий 

номидаги ХҚТУда Туркия Республикаси 
ташкил топганининг 100 йиллигига бағиш-
ланган тантанали тадбир ўтди. 

Қозоғистон ва Ўзбекис-
тон тарихий, маънавий ва 
маданий яқинликка эга 
бўлган яхши қўшнилар, 
шунингдек, Марказий Осиё 
салоҳиятини мустаҳкамлаш, 
бутун минтақада тинчлик ва 
фаровонликни таъминлаш-
га ҳисса қўшадиган ишончли 
стратегик шериклардир.

 ЎЗБЕКАЛИ НОМИ 
УЛУҒЛАНГАН 
КИТОБ

“ЭНГ ЯХШИ 
МУАЛЛИМ–2023” 
ҒОЛИБИ АНИҚЛАНДИ

ИШОНЧЛИ 
БОШҚАРУВ – 
КУН ТАРТИБИДА

ҚР Президенти Арманистон Бош вазири Никол Пашинян билан телефон орқали мулоқотда бўлди.

ҚР Мустақиллиги байрамига – 32 йил

Вилоятимизда “Қишлоқларда соғликни 
сақлаш соҳасини янгилаш” миллий лойиҳа-
си доирасида 2024 йилда 49та тиббиёт пунк-
ти қурилиши бошланади. 

Умуман, минтақада тиббиёт муассасалари-
нинг тақчиллиги асосий эътибордаги масала. 
Ҳатто, баъзи чекка қишлоқларда соғликни 
сақлаш муассасаларининг умуман йўқлиги 
аниқланган. Ушбу муаммоларни ҳал этиш мақ-
садида 122та муассаса барпо этиш юзасидан 
вазирликка хат йўлланган. Ҳозирги кунда 49та 
тиббиёт пунктининг қурилиши бўйича тегишли 
ишлар бажарилмоқда.

Мазкур дастур доирасида қолган 73та шифо-
корлик амбулатория, фельдшерлик-акушерлик 
ва тиббиёт пунктларининг мажмуавий режасини 
тайёрлаш йўлга қўйилган.

Таъкидлаш жоизки, ҳозирги кунда Келес ту-
манига – 20та, Мақтааралга – 12та, Жетисайга 
– 11та, Қазиғуртга – 7та, Сариоғочга – 7та, Тул-
кибошга – 6та, Тўлебийга – 5та, Савронга – 2та, 
Байдибек, Сўзоқ ва Ўтрор туманларига битта-
дан тиббиёт муассасаси керак. 

Масалани зудлик билан ҳал қилиш йўли – 
сармоядорларни жалб қилиш. Шунга мувофиқ, 
“Атамекен” тадбиркорлар палатасининг вилоят 
филиалида мажлис ўтди. Унда вилоят ҳоки-
мининг ўринбосари Бейсен Тажибаев, палата 
вакиллари, ишбилармонлар иштирок этди. 
Тадбиркорларга тиббиёт иншоотлари қуришни 
сармоялаш таклиф қилиниб, бу борада давлат 
томонидан кўрсатиладиган имтиёзлар ҳақида 
маълумотлар берилди.

Вилоят ҳокимининг матбуот хизмати. 

Вилоят маркази Туркистон 
шаҳар ҳокимлигида ҚР Мус-
тақиллигининг 32 йиллиги 
арафасида жамоат ташки-
лотлари раҳбарлари билан 
кенгаш учрашуви ўтди. 

Туркистон шаҳар ҳокими 
Нурбўл Турашбеков вилоят 
марказида фаолият юритаёт-
ган фахрийлар, оқсоқоллар ва 
онахонлар кенгашлари раҳ-
барлари Жарқинбек Қулба-
йимбетов, Аскер Абдиханов, 
Улжан Мустафаева, Қозоғис-
тон халқи Ассамблеяси тар-
кибидаги ўзбек, турк, славян 
этномаданият бирлашмалари 
раислари ва вакиллари Баҳо-
дир Ирисметов, Усен Медедов, 
Галина Хисматулиналарнинг 
эл бирлиги ҳамда юрт осойиш-
талиги борасидаги таклиф-ти-
лакларини тинглади. Фахрий 
отахон Тўлқин Саидмуродов 
ҳоким Нурбўл Абдисаттарули 
фаолиятига ижобий баҳо бе-
риб, байрамларга бағишлаб 

ўтказилаётган тадбирларни 
ташкил этиш юзасидан так-
лифларини баён этди. Шаҳар 
ўзбек этномаданият бирлаш-
маси қошидаги хотин-қизлар 
кенгаши раисаси Муҳаббат 
Ибрагимова, Иштиҳат масжиди 
имоми Рўзимат ҳожи Камолов-
лар таклифлари тингланди. 

Ижтимоий тармоқларда эт-
нослараро тотувликка раҳ-
на солувчи, давлатимиз қо-
нунларига зид матнлар чиқа-
рилишини ман этиш тизими 
даркорлиги таклифини ҳоким 
маъқуллади. Кенгаш поёнида 
Н. Турашбеков ҳаётий тажри-
баси мўл, кўпни кўрган, элда 
обрўли кенгаш иштирокчила-
рига кўп йиллик жамоатчилик 
асосидаги самарали меҳнати 
учун миннатдорчилик билди-
риб, аждодлар анъанасига оид 
тарбия борасида илтимосини 
баён этди: 

– Тарбия масаласида ёшлар 
қаторида уларнинг ота-она-

лари билан ҳам ишлашимиз 
зарур. Оқава қудуқларининг 
металл қопқоқларини ўғирлаш 
ҳоллари камаймаяпти. Асора-
тидан кўпчилик жабр кўрмоқда. 
Бунга чек қўйсак. Туркистон 
шаҳрида катта ободонлашти-
риш, кўкаламзорлаштириш, 
бунёдкорлик ишлари давом 
этмоқда. Кечаси кўчаларни 
ёруғлик билан таъминлаш да-
ражаси 87 фоизга етди. Ҳаёт 
фаровон. Лекин, аҳоли та-
биатида шаҳар ҳокимлигидан 
мантиқсиз, ўринсиз талаб қи-
лиш, асабни бузиш ҳолатлари 
учрамоқда. Мустақилликнинг 
илк йиллари ва бугунги ҳаётни 
таққослаш қийин. Шукрона, 
қаноат, давлатимизга ҳурмат 
ҳисси устун бўлса... – деди ҳо-
ким Н. Турашбеков.

Ш. МАДАЛИЕВ.
Тасвирда: шаҳар ҳокими қа-

булида кенгаш иштирокчилари.

Муаллиф тасвири.  

САЛОМАТЛИК – ТУМАН БОЙЛИК

ТАРБИЯДА АЖДОДЛАРИМИЗ 
АНЪАНАСИ  МУХИМ 

Сайрам тумани ҳокими Ар-
ман Сабитов раислигида ўт-
ган девон мажлисида иккита 
масала муҳокама қилинди.

Биринчи масала таълим со-
ҳасида амалга оширилаётган 
ишлар ва камчиликлар ҳақида 
туман таълим бўлими раҳбари 
Г. Тинимбаева маъруза қилди.

Туман раҳбари таълим муас-
сасаларида учраётган камчи-
ликлар ва ҳал қилиниши лозим 
масалаларга эътибор қаратди.

Иккинчи масала – давлат 
хизматчиларининг ички меҳнат 
интизоми ҳақида туман ҳокими 
девонининг шахсий бошқарув 
бўлими раҳбари Ғ. Айтқулов 
маълумот берди.

Мажлисда туман ҳокими 
Арман Сабитули режадаги ма-
салалардан ташқари, долзарб 
муаммоларга тўхталди.

Йиғилиш сўнггида кўтарил-
ган масалалар ҳокимликнинг 
доимий назоратида бўлиши 
таъкидланди. 

Туман ҳокими ўринбосари ва 
мутасадди бўлим раҳбарлари, 
қишлоқ ҳокимларига ҳар бир 
масалага масъулият билан ён-
дашиш топширилди.

Туркистоннинг “Фараб” 
кутубхонасида давлат ва 
жамоат арбоби, этнограф-
санъатшунос, тарих фан-
лари номзоди Ўзбекали 
Жанибекули ҳақидаги “Өз-
бекəлі жəне мəдени май-
дан” китобининг тақдимо-
ти ўтди. 

Тадбирда вилоят ҳокими 
ўринбосари Бейсен Тажибаев 
иштирок этиб, китоб муаллиф-
лари – Санжар Керимбай ва 
Айбек Набиларга миннатдор-
чилик билдирди. Фахрийлар 
Ж. Азретбергенов, Ж. Қулба-
йимбетов ва Р. Танирбергенов, 
шунингдек, Туркистон шаҳар 
ҳокими муовини М. Қирқбаев, 
Туркистон шаҳар маслаҳа-
тининг депутати Ғ. Сарсен-

баев ва бошқалар сўзга чиқиб, 
Ў. Жанибеков ҳақидаги хотира-
ларини ўртоқлашди.

“Отбасы хрестоматиясы” 
жамғармаси томонидан нашр 

этилган ушбу китобнинг даст-
лабки тақдимоти 25 ноябрь 
куни Алмати шаҳрида ўтган. 

Майсара САФАРОВА.

“АМАNАТ” партияси Сайрам 
туман филиали “Ҳуқуқий ёр-
дам” партия лойиҳаси дои-
расида “Зўравонликка қарши 
16 кунлик фаолият” мавзуида 
Сайрам туман полиция бўлими 
билан ҳамкорликда акция ўтказ-
ди. ҚР ИИВнинг Тезкор режасига 
кўра, шунингдек, хотин-қизларга 
нисбатан камситишнинг барча 
шаклларига барҳам бериш тўғ-
рисидаги конвенция қоидалари-
га мувофиқ, ҳар йили тарғибот 
тадбирлари ўтказилмоқда. 

Бир туман хабарлари

Навбатдаги 
девон

мажлисида

Уюшган жиноятчиликка 
қарши маданиятни шакл-
лантириш, истеъдодли 
журналистлар ва ижодий 
ж а м о а л а р н и а н и қ л а ш , 
уларнинг касбий журналис-
тикани ривожлантиришга 
қўшган ҳиссасини эътироф 
этиш мақсадида ОАВ ва-
киллари ўртасида туман 
миқёсида “Энг яхши журна-
лист” танлови ўтди.

“Энг яхши журналист” 
танлови ғолиблари

“АМАNАТ”

ҲАМКОРЛИКДА ҲИКМАТ КЎП

 ЎЗБЕКАЛИ НОМИ УЛУҒЛАНГАН КИТОБ

Унда Сайрам тумани журна-
листлари ва блогерлари иш-
тирок этди. Улардан  3 нафари 
совриндор бўлди.

1-ўрин “Мəртөбе” газетаси 
мухбири Салтанат Абилбекова, 
2-ўрин “Мəртөбе” газетасининг 
оператор-безакчиси Меруерт 
Кемелбек қизига насиб этса, 
3-ўринни “ЕLNUR TV” телекана-
ли журналисти Амалхан Тўле-
бек эгаллади. Шунингдек, тан-

ловда фаол иштироки учун Нур-
тилек Турдимуратов ва Фарида 
Гибадулина ҳам тақдирланди.

Туман ички сиёсат бўлими 
ташаббуси билан уюштирилган 
танлов ғолибларини туман ҳоки-
ми ўринбосари Ансар Ўсербаев 
табриклаб, қимматбаҳо муко-
фотларни тақдим этди.

Сайрам тумани ҳокимининг 
матбуот хизмати.

Куни кеча ҚР Маданият ва 
ахборот вазирлиги ҳузури-
даги Архив, ҳужжат ва китоб 
ишлари қўмитаси раиси Қуат 
Бўраш ва “Ўзархив” агентли-
ги директори Улуғбек Юсу-
пов архивлараро алоқаларни 
мустаҳкамлашга қаратилган 
ўзаро келишув ҳужжатини 
имзолади. 

Мазкур ҳужжат Қозоғистон ва 
Ўзбекистон ўртасида архив маъ-
лумотлари алмашинувини осон-
лаштиради. Битим доирасидаги 
қўшма чора-тадбирлар режаси 
олимлар ва тадқиқотчилар учун 
янги имкониятлар яратади.

– Бу йил Астана шаҳрида 
ўтган Туркий давлатлар ташки-
лотининг 10-саммитида Пре-
зидент: “Тарих сирларини очиб 
берадиган умумий архивни ўрга-
ниш, келажак авлодга ҳақиқатни 
етказиш бизнинг бурчимиздир. 

Номаълум маълумотларни бир-
галикда текширишни ваколатли 
органларимизга топширишни 
тавсия қиламиз. Бу муҳим иш 
бўлади, чунки умумий тарихи-
мизнинг ҳали ўрганилмаган жи-
ҳатлари мавжуд.

Жорий йилда Қозоғистон де-
легацияси Ўзбекистонда бўлди 
ва биз Ўзбекистон архиви раҳ-
барияти билан ҳамкорликда 
фаолият юритиш бўйича кели-
шувга эришдик. Натижада бугун 
биз келишувни ёзма равишда 
тасдиқладик, – деди Архив, ҳуж-
жат ва китоб ишлари қўмитаси 
раиси.

Шунингдек, ҳамкорлик режа-
сида Қозоғистон ва Ўзбекистон 
ўртасида архив ҳужжатларини 
тўлдириш, китоблар нашр этиш, 
илмий тадқиқотлар олиб бориш 
кўзда тутилган.

Ўтган йили “Архив-2025” маж-
муавий режаси доирасида дав-

лат архиви ходимлари томо-
нидан дунёнинг 14 давлатида 
илмий-тадқиқот ишлари олиб 
борилиб, Қозоғистон тарихига 
оид 7 мингдан зиёд ҳужжатлар 
мамлакатга етказилди. Ҳозирда 
мазкур ҳужжатларни илмий муо-
малага киритиш ишлари олиб 
борилмоқда.

Бугун Қозоғистон ва Ўзбе-
кистон кўп асрлик дўстлик, ях-
ши қўшничилик, ўзаро ишонч 
ва кенг кўламли шерикликни 
янада мустаҳкамлаш йўлида 
дадил одимламоқда. Президент 
Қасим-Жўмарт Тўқаевнинг Ўз-
бекистонга бўлажак давлат таш-
рифи қардош мамлакатларимиз-
нинг кўп қиррали ҳамкорлигини 
аниқ мазмун билан бойитиб, 
ўзаро муносабатларни сифат 
жиҳатидан янги босқичга олиб 
чиқишига шубҳа йўқ.

       
А. АБДУФАТТОҲ.

ҚОЗОҒИСТОН ОЛИМЛАРИ УЧУН 
ЎЗБЕКИСТОН АРХИВИНИНГ ЭШИГИ ОЧИЛДИ

Сайрам тумани полиция 
бўлими катта лейтенанти, ту-
ман полицияси нозири Азиз 
Убайдуллаевнинг 2023 йил 
11 ойда амалга оширилган 
ишлар юзасидан ҳисоботи 
тингланди. Қабулга келган 
фуқароларга ҳуқуқий мас-
лаҳат ва ёрдам кўрсатилди. 
Республикамизда жорий йил-
нинг 25 ноябрь куни бошлан-
ган акция 10 декабрга қадар 
давом этади. 

Тадбирларда “АМАNАТ” 

партияси Сайрам туман фи-
лиали ижроия котиби Қуаниш 
Адирбекули, “Жастар Рухы” 
аъзолари, туман маслаҳати 
депутатлари, фракция аъ-
золари, “Жамоат тотувлиги” 
ДКК Сайрам туман бўлими 
раҳбари Базарбай Айтбаев 
ва бошқалар қатнашди.

Учрашув якунида ишти-
рокчилар ўзаро фикр ал-
машишди. Ҳамкорликдаги 
бундай тадбирлар келгусида 
давом эттириладиган бўлди.



ҚР Президенти «Болашақ» халқаро стипендияси таъсис этилганлигининг  30 йиллиги билан табриклади.

Муассаса фаолияти билан 
танишиш давомида вилоят 
маслаҳати депутати М. Турис-
беков вилоят “Тез ёрдам” хиз-
матига ўпкани сунъий шамол-
латиш ускунасининг 5 донасини 

ҳадя қилди. Японияда ишлаб 
чиқарилган ушбу ускуна махсус 
тез ёрдам машинасига ўрнати-
лади. У – одамларнинг нафас 
олиши оғирлашган пайтда иш-
латилади. 

–  ЎСШ ускунаси пандемия 
даврида Япониядан келтирил-
ган. Биттасининг баҳоси – 11 
млн. тенге. Бугунги кунда ку-
тилмаган хавф-хатар туфайли 
жароҳат турлари, хасталиклар 
сони ортиб бормоқда. Транс-
порт ҳодисаси, кундалик тур-
мушда, қурилиш, ишлаб чи-
қаришларда турли даражада 
жароҳат олиб, “Тез ёрдам”га 
мурожаат қилинади. Шу боис 
умумий қиймати 55 млн. тен-
гелик ускунадан минтақанинг 
тиббиёт соҳаси фаолиятида 
аҳолига хизмат кўрсатиш си-
фатини ошириш учун фой-
даланилгани маъқул, – деди 
М. Сексенбайули.

Мазкур муассаса жорий йил 
янги замонавий бинода ўз фао-
лиятини бошлади.

“Жанубий Қозоғистон” 
мухбири.

“АМАNАТ” партияси Сайрам туман филиали ташаббуси билан маслаҳат депутатла-
ри, фракция аъзолари Муҳиддин Сиддиқов, Бегжан Алимжанов, Ирисдавлат Қурбонов 
ҳамда бошланғич партия ташкилоти раислари Жумабай Мамеков, Берик Худойбергенов, 
Неъматжон Отаниёзовлар иштирокида Қутарис қишлоғидаги “Шапағат” тантаналар са-
ройида “Эрудит” заковат ўйини ўтди.

ЯНА БИР ҚИШЛОҚ ЗАНГОРИ 
ОЛОВГА УЛАНДИ

Ўрдабоши тумани, Интали қишлоғига газ берилди.
Туман ҳокими Азат Ўралбаев ва туман маслаҳати раиси 

Бақдаулет Жумабеков ҳамқишлоқларни шодиёна билан таб-
риклади.

Туман раҳбари қишлоқ ва аҳоли манзилларини газлаштириш 
ишлари давом эттирилиб, йил сўнггига қадар Тўрткўл, Қараспан 
қишлоқ  аҳолиси “зангори олов”дан фойдаланиш имконига эга бў-
лишини маълум қилди.

Вилоят ҳокимининг матбуот хизмати.

«ТУРКИСТОН  ИСТЕЪДОДЛАРИ» 
ЯНГИ НОМЛАРНИ КАШФ ЭТМОҚДА
Қазиғурт туманида «Туркистон истеъдодлари» лойиҳаси 

доирасида вилоятдаги таниқли шоирлар Абай Қалшабек, Бек-
мурат Анарбаев ва Асан Усип билан учрашув ўтди.

Адабий кечада Қазиғурт тумани ҳокими Азизхан Исмаилов таб-
рик сўзидан сўнг кеча қаҳрамонларига т ашаккурномалар тақдим 
этди. Тадбир сўнггида «Фараб» кутубхонаси директори Жанат 
Шардарбекова ва туман фахрийлар кенгаши раиси Анарбай Ўма-
ровлар ҳам нутқ сўзладилар.

Вилоят ҳокимининг матбуот хизмати. 

ТАЛДИБУЛАҚҚА ГАЗ КЕЛДИ
Қазиғурт туманидаги 392 одам истиқомат қилаётган 

Талдибулақ қишлоқ аҳолиси табиий газ билан тўлиқ таъ-
минланди. 

Туман ҳокими Азизхан Исмаилов қишлоқ аҳолисининг қу-
вончига шерик бўлди. Таъкидлаш жоизки, тумандаги 62 аҳоли 
манзилининг 49таси газлаштирилган. “Зангори олов” билан 
туманнинг 79 фоизи қамралган. Келгуси йилда Эски Шанақ, Ба-
қабулақ, Шанақ бекати аҳолисига газ етиб боради.

АСОСИЙ ЭЪТИБОРДА – 
АҲОЛИ МУАММОЛАРИ

Туман ҳокими Азизхан Исмаилов Қазиғурт қишлоғи-
нинг икки фуқаросини қабул қилди. 

Шахсий қабулда ҳоким ўринбосарлари, бўлим раҳбарлари 
ва бошқа мутасадди мутахассислар иштирок этишди. Қабул-
хонага келган фуқаролар ижтимоий ёрдам ва минтақанинг 
сайёҳлик салоҳиятини ривожлантиришга оид саволлар бе-
ришди. 

Туман раҳбари Азизхан Азимханули саволларга ваколати 
доирасида жавоб бериб, тегишли мутасаддиларга масалалар-
ни ҳал этиш вазифасини топширди.

КИЧИК ФУТБОЛДАН ЙИРИК 
МУСОҚАБА ЎТДИ

16 декабрь – Қозоғистон Республикаси Мустақиллик 
куни арафасида Қазиғурт туман таълим бўлимининг “Қа-
зиғурт туман ўқувчилар саройи” ДКК ташкилотчилигида 
мактаб ўқувчилари ўртасида кичик футболдан туман 
турнири уюштирилди.

Унда 13та қишлоқдан жами 18 жамоа иштирок этди.
1-ўрин Ў. Жандўсов номидаги мактабга, 2-ўрин “Алтынтөбе”, 

3-ўрин эса «Жылыбұлақ» мактаби ўқувчиларига насиб этди. 
Турнир ғолиблари махсус кубок ва медаллар билан тақдир-

ландилар.

Вилоят минтақавий алоқалар хизмати. 

Бир туман хабарлари

“ЭРУДИТ” ЎЙИНИ ЎТДИ

5 босқичдан иборат ўйинда 
вилоятнинг барча туманлари, 
шунингдек, Шимкент, Тараз 
шаҳарлари ҳамда қўшни ви-
лоятлардан жамоалар ишти-
рок этди. Унинг якунига кўра, 
“Табиғи интеллект” жамоаси 
1-ўринни, “Brain Timi» жамоаси 

2-ўринни, “Dream Team” жа-
моаси 3-ўринни эгаллади.

“АМАNАТ” партияси Сайрам 
туман филиали ижроия котиби 
Қуаниш Адирбекули, “Жамоат 
тотувлиги” ДКК  Сайрам туман 
бўлими раҳбари Базарбай 
Мамадиярули, вилоят “Ёшлар 

имконият маркази” директори 
Адилхан Тўлегеновлар ғолиб-
ларни табриклаб, эзгу тилак-
лар билдиришди. Ғолиб ва 
совриндорларга сертификат 
ва ташаккурномалар топши-
рилди.

З. МЎМИНЖОНОВ. 

ДЕПУТАТНИНГ 
ҲИММАТИ

Туркистон вилоят маслаҳатининг раиси 
Н. Абишов раҳбарлигидаги халқ ноиблари 
А. Салимов, М. Турисбеков, И. Намазбаева, 
Ж. Сулейменов, Ж. Абдибаев, Н. Жамалбе-
ков, С. Аристанов вилоят тез ёрдам хизмати 
фаолияти билан танишиб, хизмат кўрсатиш 
даражасига гувоҳ бўлишди.

САЙЁҲЛИК МУАССАСАЛАРИ 
ТАҚДИРЛАНДИ

Астана шаҳрида ўтган тадбирда Туркистон вилоятининг 
учта сайёҳлик ташкилоти «Сифат белгиси» дастури талаб-
ларига мос келгани учун тақдирланди. 

Хусусан, сайёҳлик соҳасида алоҳида мақом эгалари «Rixos 
Turkistan» меҳмонхонаси, «Top Tobe Grand Hall» мажмуаси ва 
«Turan Tour» хусусий тадбиркорлик иншооти. Шунингдек, ви-
лоят маданият ва туризм бошқармасининг «Open Turkistan» 
сайёҳлик-ахборот маркази ходимлари ҳам ташаккурномалар 
билан тақдирланишди. Тантанада ғолибларга мукофотларни 
 «Kazakh Tourism» миллий компаниянинг бошқарувчи директори 
Даниел Сержанули топширди.

Вилоят ҳокимининг матбуот хизмати. 

ТЕАТРЛАР ФЕСТИВАЛИГА МАРҲАБО!
Келес туманида «Келес» миллий театрининг 45 йиллиги 

кенг нишонланмоқда. Шу муносабат билан вилоят халқ 
театрларининг «Театр – ҳаёт кўзгуси» номли фестивали 
уюштирилиб, унда минтақавий 15та халқ театри турли 
спектаклларини намойиш этмоқда.

Ушбу маънавий-маърифий кечада театр жамоасини Келес 
тумани ҳокими вазифасини вақтинча бажараётган Даурен Са-
риев табриклади ва муваффақиятлар тилади. У театрнинг ўт-
миши ва бугунига тўхталиб, санъат вакилларининг миллий ма-
даният ривожига қўшган улкан ҳиссасини алоҳида таъкидлади.

Вилоят ҳокимининг матбуот хизмати.



Истиқлол биз учун янги та-
раққиёт уфқларини очиб бер-
ди. Тарихан қисқа даврда Ва-
танимиз асрларга татигулик 
муваффақиятларга эришди.

Давлатимиз раҳбарлари то-
монидан илгари сурилган «Ян-
ги Қозоғистон» концепцияси 
юртимизни замонавийлашти-
риш ва демократик янгилаш 
бўйича амалга оширилаётган 
ишларимизни янги босқичга 
кўтарди. Ҳаётидан мамнунлик, 
ва шукроналик, иқболу истиқ-
боли, келажакка ишонч, давла-
тимиз сиёсатига эътиқод ҳар 
бир қозоғистонликнинг қалби-
дан ўрин олиб, ҳаётининг маз-
мунига айланди. 

Қозоғистон Мустақиллигига – 32 йил

Қозоғистон 2024 йилда вақтни бир соат орқага қайтаришни режалаштирмоқда.

Жаҳонда кечаётган мураккаб 
жараёнлар ва салбий жиҳатларга 
қaрaмaй, мaмлaкaтимиз иқтисoдиёти-
нинг бaрқaрoр тараққиёти вa иқтисo-
дий мувoзaнaти тaъминлaнмоқда. 
Натижада халқимиз фаровонлиги ва 
турмуш даражаси юксалиб, Қозоғис-
тоннинг халқаро майдондаги обрў-
эътибори юксалмоқдаки, бу, шак-шуб-
ҳасиз, барчамизга ғурур ва ифтихор 
бағишлайди.

Юртимизда Президент Қасим-Жў-
март Тўқаевнинг ташаббуси билан 
сармоя жалб этиш сиёсaти фaoл олиб 
борилмоқда. Барча соҳалaрни замо-
навийлаштириш, тexник вa тexнoлoгик 
янгилaш, трaнспoрт вa кoммуникaция 
инфрaтузилмaлaрини ривoжлaнтириш 
борасида устувoр лoйиҳaлaр aмaлгa 
oширилмоқда. Бу иқтисодиётда тарки-
бий ва сифат ўзгаришларни таъмин-
ламоқда.

Иқтисодий тараққиёт, инсон ман-
фаатларини ҳимоя қилишни мақсад 
қилган “AMANAT” партияси юртимизда 
олиб борилаётган ислоҳотлар ва бун-
ёдкорлик ишларини қўллаб-қувватла-
моқда.

“Қозоғистонликлар муносиб ҳаёт 
даражасига эга бўлишлари керак. 
Бизнинг саъй-ҳаракатларимиз фу-
қароларнинг фаровонлигини ва да-
ромадларини оширишга қаратилган. 
Биз одамларнинг озиқ-овқат, кийим-
кечак, уй-жой, таълим ва тиббиётдаги 
кундалик эҳтиёжларини қондиришни 
устувор вазифа сифатида белгиладик. 
Бизнинг ёрдамимиз билан ҳар бир 
қозоғистонлик иш ўрнида хавфсизлик-

нинг таъминланиши, ҳуқуқлари ва соғ-
лигининг муҳофазаланишига ишонч 
ҳосил қилмоқда.

Бу масалада биз барча иш берув-
чиларнининг масъулиятини оширамиз. 
Ҳар йили асосий иқтисодий кўрсаткич-
ларни инобатга олган ҳолда энг кам 
иш ҳақини оширилишини таъминлай-
миз. Давлат хизматчиларининг иш ҳа-
қининг ошириш мақсадида ҳақ тўлаш 
тизимини қайта кўриб чиқамиз. Ҳарбий 
хизматчилар ва ҳарбий ташкилотлар-
да меҳнат қилаётган фуқаролар, ижти-

моий соҳада ишлаётганлар, маданият 
соҳасида фаолият юритаётганлар, ку-
тубхоначилар, фавқулодда вазиятлар, 
ўрмон ва балиқчилик хўжаликлари 
ходимларининг иш ҳақини оширамиз”, 
дейилади партиянинг сиёсий дасту-
рида. 

 Партиянинг иқтисодий соҳадаги 
асосий мақсади – халқаро бозорда си-
фатли маҳсулот ва хизматлари билан 
бемалол рақобатга кириша оладиган 
кучли миллий иқтисодиётни шакллан-
тириш, Қозоғистоннинг жаҳондаги иқ-
тисодий ва индустриал жиҳатдан ри-
вожланган давлатлар қаторидан ўрин 

олишига қаратилган давлат сиёсатига 
кўмаклашишдир.

– Партия фаолиятининг устувор 
йўналишларидан бири – хорижий 
маҳсулотлар ўрнини босадиган то-
вар ишлаб чиқаришга аҳд қилган 
маҳаллий ишлаб чиқарувчилар учун 
солиқ, божхона имтиёзларини жорий 
қилиш, давлат томонидан қўллаб-қув-
ватлашнинг имтиёзли субсидиялар 
ва бошқа шакллардаги чораларини 
тақдим этиш орқали қўллаб-қувват-
лаш, – дейди партия вилоят филиали 
раиси Алтинсари Умбеталиев. – Бунда 
маҳсулотларни жаҳон бозорида “Қозо-
ғистонда ишлаб чиқарилган” тамғаси 
остида тарғиб қилиш муҳим аҳамият 
касб этади. Партия мамлакатимиздаги 
мавжуд имкониятлардан янада унум-
ли фойдаланиш, иқтисодий ўсишнинг 
янги омилларини излаб топиш, янги 
ташқи бозорларни ўзлаштириш, ҳу-
дудларнинг захира салоҳияти ҳамда 
ички имкониятларидан оқилона фой-
даланиш ва уларни тўла ишга солиш 
зарур, деб ҳисоблайди. Зеро, бугунги 
дунёвийлашув жараёнларида, жаҳон 
иқтисодиётида давом этаётган му-
раккаб ҳолатлар ва салбий жиҳатлар 
шароитида барқарор иқтисодий ўсиш 
суръатларини сақлаб қолиш устувор 
аҳамият касб этмоқда. Шу нуқтаи 
назардан, аввало, ишлаб чиқаришни 
замонавийлаштириш, илғор техника 
ва технологиялар билан жиҳозлаш, 
ишлаб чиқаришга йўналтирилмаган 
харажатларни қисқартириш лозим. 
Захиралардан самарали фойдаланган 
ҳолда сифатли, арзон ва харидоргир 

маҳсулотлар ишлаб чиқариш зарур. 
Шунингдек, партия минтақаларидаги 
истиқболли ва рақобатбардош маҳ-
сулотлар ишлаб чиқариш билан шу-
ғулланаётган корхоналарга солиқ ва 
мажбурий тўловлар бўйича имтиёзлар 
бериш, шу орқали маҳаллий саноат 
самарадорлигини янада оширишни 
қўллаб-қувватлайди. Замонавий илғор 
технологияларни жорий этган корхо-
налар айни кунда бозорларимизни 
ўзимизда ишлаб чиқарилган, замона-
вий, бежирим кийим-кечаклар билан 

таъминламоқда. Шундан келиб чиққан 
ҳолда, партия бозор шароитига тез 
мослашувчан ва ихчам енгил саноат 
корхоналари сонини янада кўпайти-
риш тарафдоридир.

 Партия маҳаллий сармоядорларга 
яратилаётган қулай сармоявий муҳит-
ни такомиллаштириш ва шу орқали 
бозор талабларига тез мослашувчан 
кичик енгил саноат корхоналари сони-
ни кўпайтиришни қўллаб-қувватлайди. 
Бу, ўз навбатида, аҳолининг ўзимизда 
ишлаб чиқарилаётган замонавий ва 
сифатли кийим-кечакка бўлган эҳ-
тиёжларини қондиришга хизмат қила-
ди. Биз вилоятимиз маркази ва ҳудуд-
ларини, шаҳар ва қишлоқларини ўзаро 
уйғун тараққий эттиришга, иқтисодий 
ва ижтимоий ривожланишда ҳудудлар 
бўйича айрим номутаносибликларга 
барҳам беришга, одамларнинг турмуш 
шароити ва сифатини тенглаштиришга 
қаратилган солиқ-бюджет сиёсатини 
амалга оширишга алоҳида эътибор 
қаратамиз.

Миллий бозорни сифати паст, хал-
қаро андазаларга мос келмайдиган 
маҳсулотлар, ишлар, хизматлардан 
муҳофаза этиш ҳам партиянинг дасту-
рий вазифаларидан. Шу билан бирга, 
Қозоғистон халқининг бой тарихий 
мероси ва нодир маънавий бойлик-
ларини тарғиб қилувчи маҳсулотлар 
ишлаб чиқарувчиларни ҳар томонлама 
қўллаб-қувватлаш, миллий ҳунар-
мандчилик, оилавий тадбиркорлик, 
касаначиликни ривожлантириш ҳам 
партиянинг устувор вазифаларидан. 
Яқин истиқболда партиямиз ўз олдига 
қўяётган юқоридаги ва бошқа вази-
фаларнинг муваффақиятли амалга 

оширилишида муҳим ўрин эгалловчи 
товар ишлаб чиқарувчи ва қайта иш-
лаш саноати корхоналарининг ички 
ва ташқи бозордаги мавқеини мус-
таҳкамлашни ва янада кучайтиришни 
қўллаб-қувватлайди.

“AMANAT” партияси иқтисодиёт 
соҳасида устувор вазифаларни бел-
гиларкан, сайёҳлик соҳасини ри-
вожлантиришга алоҳида эътибор 
қаратади. Вилоятимизнинг бой тарихи, 
нодир маданий-тарихий мероси, ўз 
навбатида, юртимизда улкан сало-
ҳияти ҳозирча тўлиқ ишга солинмаган 
туризм индустриясини ривожланти-
риш ва минтақамизни жаҳон туризм 
марказларидан бирига айлантириш 
имконини беради. Қозоғистонда бошқа 
соҳалар билан бир қаторда сайёҳ-
лик жадал тараққий этмоқда. Туризм 
соҳасини тартибга солувчи зарур ҳу-
қуқий-меъёрий асос яратилди, унинг 
инфратузилмасини ривожлантириш, 
миллий қадриятларни кўз қорачиғи-
дек асраб-авайлаш, маданий мерос 
иншоотларини тиклаш ва таъмирлаш, 
уларнинг атрофини ободонлашти-
риш бўйича тизимли ва кенг миқёсли 
чора-тадбирлар амалга оширилмоқ-
да. Мамлакатимизда ҳукм сураётган 
тинчлик ва осойишталик, гўзал табиат 
ҳамда бағрикенг ва самимий одамлар 
ҳам туризмни ривожлантириш омили 
бўлмоқда. Бутун дунёдан ташриф 
буюраётган сайёҳлар узоқ ўтмишдан 
ҳикоя қилувчи қадимий ёдгорликлар-
га, халқимизнинг бетакрор табиати ва 
миллий қадриятларига катта қизиқиш 
билдиришмоқда.

«Мамлакатимизнинг туризм сало-
ҳиятидан фойдаланиш керак. Сайёҳ-
лик ҳам шундай дадил лойиҳалар 
қаторида бўлиши зарур. Афсуски, бу 
муҳим соҳадаги ишлар тўғри йўлга 
қўйилмаяпти, мамлакатимиз бошқа 
давлатларга нисбатан ортда қол-
моқда. Умуман олганда, камида 15та 
йирик лойиҳанинг аниқ рўйхати тайёр-
ланиши керак. Бу соҳада ўтмишдаги 
хатоликларга йўл қўймаслик жоиз. 
Лойиҳаларни самарали қўллаб-қув-

ватлаш чоралари ва уларни амалга 
ошириш муддатларини аниқ белгилаш 
зарур. Уларни амалга оширишга хо-
рижлик сармоядорлар ва маҳаллий 
тадбиркорларни жалб этиш мақсадга 
мувофиқдир. Иш ўзимизнинг хом-
ашёмиз, товаримиз ва кадрларимиз, 
бир сўз билан айтганда, барча ички 
имкониятларимиздан фойдаланишни 
талаб этади», дейилади Президент 
Қасим-Жўмарт Тўқаевнинг «Адолатли 
Қозоғистоннинг иқтисодий йўналиши» 
Мактубида.

Партиямизнинг фикрича, туризм 
вилоятимиз халқининг ноёб маънавий 
бойлиги ва тарихий меросини тарғиб 
этиш, бу бойликнинг жаҳон демокра-
тик ҳамжамияти томонидан умумба-
шарият тарихий меросининг ажралмас 
бир қисми сифатида тан олиниши 
мамлакатнинг халқаро майдондаги 
ижобий мавқеини шакллантиришда, 
шунингдек, фуқароларни миллий 

ғурур ҳамда ватанпарварлик руҳида 
тарбиялашда самарали восита бўлиб 
хизмат қилади.

 Аммо сайёҳлик бизни фақатгина 
маънавий-маърифий жиҳати билан 
жалб қилмайди. Соҳа иқтисодиётнинг 
янада ривожланиш жараёнини тез-
лаштирувчи омил сифатида иқтисодий 
ва ижтимоий муаммолар ечимида 
муҳим ўрин тутади. Хусусан, қўшимча 
иш ўринлари яратилишига, иқтисодий 
фаол аҳолининг бандлигини ошириш-
га ва халқимиз фаровонлигини юксал-

тиришга хизмат қилади. Шундан келиб 
чиққан ҳолда, партия ўз сиёсий дасту-
рида қишлоқни ривожлантириш бўйи-
ча қатор вазифаларни белгилаб олди. 
Хусусан, сайёҳлик инфратузилмаси-
нинг янада ривожланишини, сайёҳлар 
учун мўлжалланган иншотларнинг ҳар 
томонлама мақбул бўлишини, транс-
порт ва меҳмонхона хизматлари ва 
умуман, сайёҳлик логистикаси билан 
боғлиқ барча хизматларнинг қулайли-
гини, туризм индустрияси хизматининг 
турли соҳаларига замонавий ахборот 

технологияларини жорий этишни таъ-
минлаш бўйича тегишли чора-тадбир-
лар қабул қилишни таклиф этмоқда.

 Минтақамизда сайёҳлик йўналиш-
лари дастурларининг ғоявий мазмуни-
га оид қисмини янада бойитиш, мада-
ний мерос ёдгорликларининг тарихи 
ва аҳамиятини очиб берадиган ҳар 
томонлама маромига етказилган ма-
териалларни тайёрлаш бўйича амалга 
оширилаётган ишларни юқори босқич-
га кўтариш талаб қилинади.

Давлатимиз раҳбари Қ.Тўқаев 
“AMANAT” партиясининг навбатдан 
ташқари ХХІІ съездида фуқароларни 
сайёр қабул қилиш, чекка қишлоқлар 
аҳолиси билан учрашувлар ўтказиш 
вазифасини қўйган эди. Шу муносабат 
билан партия Туркистон вилояти фи-
лиалининг сайёр жамоат қабул гуруҳи 
“Ҳуқуқий ёрдам” лойиҳаси доирасида 
олис аҳоли манзилларида бўлди. 
Унда вилоят ва туман муассасалари 
раҳбарлари ва масъул ходимлари 
аҳолини қабул қилиб, уларнинг муро-
жаатларини тинглади. 156та сайёр қа-
бул ўтказилиб, 900 нафар фуқаронинг 
мурожаати кўриб чиқилди. Барча олис 
қишлоқларда жамоатчилик қабули да-
вом этмоқда.

Партия Қозоғистонда экотуризмни 
кенг ривожлантириш учун барча зарур 
шарт-шароитлар муҳайё этилганли-
гини эътироф этади. Шу билан бирга, 
юртимизда туризмнинг ушбу йўнали-
шини ривожлантириш, алоҳида қўриқ-
ланадиган ноёб табиий ҳудудларни 
келиб кўриш тартибини такомиллаш-
тириш талаб этилади. Туризмнинг таъ-
лим, илмий ва спорт-соғломлаштириш 
сингари турларини ривожлантириш 
учун ҳам шарт-шароит яратиш зарур.

 “AMANAT” партияси ўз фаолиятида 
иқтисодиёт соҳасидаги масалаларга 
алоҳида аҳамият қаратади. Умуман, 
партиямизнинг Сиёсий дастурида 
белгиланган долзарб мақсад ва вази-
фалар мамлакатимиз ривожи ва хал-
қимиз фаровонлигини янада юксалти-
ришга хизмат қилади. 

“Қозоғистон – ягона Ватанимиз. 
Унинг пойдевори мустаҳкам, иқтисо-
диёти юксак бўлиши ҳам ўз қўлимизда. 
Аждодларимиздан мерос бўлиб қол-
ган бепоён заминни асраб-авайлаш 
ва ривожлантириш фарзандлик бур-
чимиздир”, дейилади ҚР Президенти 
Мактубида. 

Тарихнинг қайси даврини олмай-
лик, ғайрат-шижоатли, ташаббускор 
ва тадбиркор инсонлар мамлакат-
нинг равнақи ва халқ фаровонлигини 
таъминлаганини кўрамиз. Ушбу эзгу 
анъаналаримизга содиқ ҳолда, уларни 
бугунги замон талаблари билан уйғун-
лаштириб, олдимизга қўйган буюк мақ-
садларга эришиш йўлида астойдил 
меҳнат қилишимиз керак. Зеро, Ватан 
равнақи учун ҳар биримиз масъулмиз.

А. АБДУФАТТОҲ.

“AMANAT” ПАРТИЯСИ: 
ХАЛҚПАРВАР ДАВЛАТ ҚУРИШ УЧУН 

Маънавият ва маданият

– Ҳозир технологиялар жа-
дал тараққий этаётган замон-
да ёшлар тарбиясида кўпроқ 
нималарга эътибор қаратиш 
керак, деб ўйлайсиз?

– Дарҳақиқат, бугунги кунда 
фарзанд тарбияси долзарб 
муаммолардан бирига айланиб 
бормоқда. Чунки замонавий 
алоқа воситаларидан тўғри 
фойдаланмаслик, маънавияти 
тўлиқ шаклланмаган баъзи 
ёшларга салбий таъсирини 
кўрсатмоқда. Бу боланинг он-
гини заҳарлайди, ялқов қилиб 
қўяди, турли беҳаё, эркак ва 
аёл ўртасидаги фарқни йўқ 
қиладиган видеоларни кўрган 
боланинг хаёли бузила бош-
лайди. 

Бу ҳолатда, биринчи нав-
батда, ота-она болани жиддий 
назоратга олиши керак. Сўнг 
ўқув муассасалари билан бир-
галикда алоқа воситаларининг 
асл моҳиятини тушунтириб бо-
ришлари зарур. Телефоннинг 
ижобий томонлари ҳам мав-
жуд, масалан, ўн уч ёшли ўғ-
лим Қуръон оятларини ўргатув-
чи иловани юклаб олиб, ўқиб 
ўрганяпти. Мияни чархловчи 
ўйинлар ўйнаб туради. Баъ-
зида берган саволларига мен 
ҳам жавоб тополмай қоламан. 

Халқимиз миллий қадрият-
лар, анъаналар, маданиятга 
бой. Ўзбек бўлиб туғилганим-
дан фахрланаман. Ўзим ўзбек 
мактабида ўқиганман, фар-
зандларим эса рус мактабини 
тамомлашган, лекин уйда ўз-
бек тилида гаплашамиз, кўпроқ 
она тилидаги китобларни ўқий-
миз, бу менинг талабим. Тар-
бия – оиладан бошланади. Бо-
ланинг одобли инсон сифатида 
вояга етишида оиладаги муҳит, 
етти маҳалла ҳам сабабчи 
бўлади. Оиладаги қўпол муно-
сабатлар, кўп ёлғон гапириш, 
боланинг руҳини синдирадиган 
танбеҳлар унинг тарбиясига 
салбий таъсир кўрсатадиган 
носоғлом муҳитни яратади. 

Болада яхшилик ва эзгулик, 
ота-онага, каттага ҳурмат, ин-
сонпарварлик, олижаноблик, 
меҳр-оқибат, ор-номус ва анди-
ша каби муқаддас тушунчалар-
нинг пойдевори оила шароити-
да шаклланади.

Аслида бола тарбияси – бу 
вақт. Уни вояга етказиш, бу 
вақтга хизмат. Ана шу хизмат-
нинг натижасини вақт кўрса-
тади. Яхши тарбия берсанг, 
раҳмат эшитасан, беролмасанг 
– акси, ота-она учун бундан 
оғирроқ таъна бўлмаса керак. 

Болани ёшлигидан касбга 
ўргатиш керак, шунда у меҳ-
натни қадрлайди. Акс ҳолда, у 
дангаса, ишёқмас бўлиб ўсади. 
Масалан, биз оилада 10 фар-
занд бўлсак, отам ҳаммамиз-
ни ўқитиб, болалигимиздан 
меҳнатга ўргатган қаттиққўл 
инсон эди. Меҳнат қадрланган 
жойда барака бўлади. Бара-
ка – бу кўзга кўринмас, қўлда 
ушлаб бўлмайдиган куч, лекин 
у шундай кучки, таърифига сўз 
ожиз. Одамларга машинасини 
тузатиб беряпсизларими, бош-
қа жойларини ҳам кўриб бера 
қолинглар, маблағи етмай тур-
са ҳам, майли, Аллоҳ розилиги 
учун таъмирлаб беринглар, 
улар сизларни дуо қилади, 
ишингизга баракали бўлади, 
дейман ишчи-ходимларимга. 

Япон халқига ҳурматим ўз-
гача, чунки уларда каттага, ус-
тозга ҳурмат устувор. Болалар 
тарбиясига алоҳида эътибор 
қаратишади. Улар дунёга ўз-
ларининг ажойиб тарбиялаш 
усули билан машҳур, яъни 5 
ёшгача бўлган болаларга яқин 
дўстдек муносабатда бўлиша-
ди. Улар ор-номусни биринчи 
ўринга қўйишади.

– Бола дунёвий ва диний 

илмни биргаликда ўрганиши-
га сизнинг фикрингиз?

– Ёшларга оилада, мактаб 
ва олий ўқув юртларида дунё-
вий илмлар қаторида диний 
билимларни бериш зарур, ал-
батта, меъёри билан. Фар-
зандларимизга болалигидан 
нима яхшию, нима ёмон, уволу 
савобни, оқу қорани ўргатиб, 
онгига сингдириб боришимиз 
керак. Ота-она не машаққатлар 
билан фарзандларини вояга 
етказади, меҳр-муҳаббатини 
аямайди. Ушбу яхшиликлардан 
бир фоизини ёнидаги қўшниси 
қилса, бир умр ундан қарздор-
дек салом бериб юрадиган, 
лекин ота-онасининг яхшилик-
ларини кўзга илмайдиганлар 
ҳам бор. 

– Этномаданият бирлаш-
малари ёшларга нима бера-
ди? Китоб ўқиш масаласига 
келсак, болани китоб ўқишга 
қандай қизиқтириш мумкин? 
Масалан, Туркистон шаҳрида 
каби “Китобсеварлар клуби” 
ташкил этиш мумкинми? 

– Туркистон вилоят этно-
маданият бирлашмаси раиси 
Бадритдин Нишонқулов, унинг 
ўринбосари Раимжон Қўчқо-
ровларнинг бу борадаги иш-
лари таҳсинга лойиқ. Айниқса, 
чет элда ўқиётган, Назарбаев 
заковат мактабига грант асо-
сида ўқишга кираётган, давлат 
грантларини ютиб олаётган 
ёшларнинг кўпчилиги қишлоқ-
лардан чиқяпти. Йирик шаҳар-
лар соф инсоний фазилатлар-
ни “ютиб юбориш” хусусиятига 
эга. Демоқчиманки, ҳар бир 
шаҳарнинг, қишлоқнинг ўзига 
хослиги мавжуд, аҳолисининг 
ҳаётга муносабати ҳам турлича 
бўлади. Ёшларда маънавият ва 
маърифат илмини оширишда 
“Китобсеварлар клуби”нинг 
хизмати беқиёс. Уларнинг таш-
килотчиларига ҳурматим чек-
сиз. 

Бирлашма фаоли Нурхон 
Дўсматовага келсак, у нафақа-
даги инсон. Бундай инсонлар 
сохта обрў олишга интилмай-
ди, ойлик олмай ишлаяпти. 
Ёшларимизнинг келажаги пор-
лоқ бўлсин, мамлакатимизда 
билимли, илм-маърифатли 
инсонлар кўпайсин, деб жон 
куйдиришяпти. Нега шундай 
инсонлардан ўрнак олмаймиз?! 
Ёшлар тарбиясида миллий 
таълим-тарбия анъаналари, 
буюк алломаларнинг асарлари, 
халқ ҳикматлари, бобо-момо-
ларимиз ўгитларидан фойда-
лансак, меҳнатимиз самарали 
бўлади. Бола тарбияси отанинг 
қаттиққўллиги, онанинг меҳ-
рибонлиги, уларнинг билим 
савияси, дунёқарашининг бой-
лиги ва шу каби жуда кўп жи-
ҳатларга ҳам боғлиқ. 

Балоғат ёшига етганда ҳар 
бир бола, олдига мақсад қўя 
билиши керак, “мен бу дунёга 
нима учун келдим, ҳаётдаги 
вазифам қандай”, деган савол-
ларга жавоб топиш учун ўзи 
устида ишлашни, мақсад сари 
ҳаракат қилишни бошлайди.

Ўқ увчи ёшларни китоб -
хонликка қизиқтириш – давр 
талаби. Албатта, бизда ҳам 
китобхонлик танловларини 
уюштириш мумкин, фақат бу 
таълим муассасалари, зиё-
лилар томонидан кенг тарғиб 
қилинса, мақсадга мувофиқ 
бўларди. Ҳозир фарзандла-
римиз ўзбек синфида ўқиса 
ҳам, кўпроқ русча гапиришга 
интилишади. Замон талаби 
шундайми, билмадим, лекин 
биз ҳеч қачон ўз она тилимиз-
ни, маданиятимизни, миллий 
қадриятларимизни унутмас-
лигимиз керак. Маданиятимиз, 
тарбиямиз, ҳаёли-иболи қизла-
римизга, меҳнаткашлигимизга, 
меҳмондўстлигимизга, ҳатто 

пазандалигимизга ҳавас қила-
диган халқлар кўп. Бу билан 
ҳар қанча фахрлансак арзийди.

Шу ерда бир фикр пайдо 
бўлди. Мактабларда китоб-
хонлик танловларини ташкил 
этишни йўлга қўяйлик. Бунда 
зиёлиларнинг ҳам саъй-ҳара-
кати талаб этилади. Уч ўринни 
эгаллаган ғолиблар ва улар-
нинг устозларига совғалар 
берайлик. 

– Ёшларни спортга жалб 
қилиш масаласи ҳам дол-
зарб. Футбол жамоангиз ҳа-
қида гапириб ўтсангиз...

– Албатта, болани спорт тў-
гарагига юбориш керак. Спорт 
– болада интизом, чаққонлик, 
сабр-тоқат, кучлилик каби қо-
билиятларини ривожлантира-
ди. Ўзи хоҳлаган спорт турига 
қизиқиш уйғотиш лозим. Ҳо-
зирги кунда “Тулпар” футбол 
жамоамиз мусобақаларда иш-
тирок этиб, ғолиб бўлишмоқда. 
Лекин, ачинарлиси, ҳозир ёш-
ларда ҳам, мураббийларда ҳам 
спортга қизиқиш сўниб боряп-
ти. Чунки уюшган жиноятчилик 
томир ёйиб кетган давлатимиз-
да спортга қизиқиш ҳам сустла-
шаркан. Айримлар 17-18 ёшида 
спортни ташлаб кетишмоқда, 
чунки давлат томонидан бери-
лаётган имкониятлар болала-
римизга етиб келмаяпти. 

Тўй маросимлари, удумлар-
нинг бачканалик, дабдабабоз-
ликка айланиб бораётгани ҳам 
хавотирга сабаб бўлмоқда. 
Айрим ҳамюртларимиз 700-800 
одамга тўй қилишяпти. Куни-
миз фақат ейиш, ичиш билан 
ўтяпти. Яна қарз, насия эвази-
га дабдабали тўй қилишяпти. 
Ўша пулга болангизни ўқитинг, 
зеро, фарзандга сармоя – ёр-
қин келажакка сармоя. Нега 
болангизни ўқишга бермайсиз, 
десангиз, имкониятим йўқ, дей-
диганлар ҳам кўп, лекин даб-
дабали тўй қилишга имконият 
топилади. 

– Қозоғистондаги ўзбек 
матбуоти ҳақида нима дей-
сиз?

– Ҳозир янгиликларни ижти-
моий тармоқларда кўпроқ ўқий-
миз. Лекин барибир газета куч-
ли қурол. Ҳатто ривожланган 
АҚШ давлатларида, Япония-
да ҳам газеталар шу кунгача 
бор. Уни ўқиш учун қизиқарли, 
тарбиявий аҳамиятга молик, 
таҳлилий-танқидий мақолалар 
кўпроқ ёзилиши керакда, зеро 
танқид – келажакнинг меваси.

– Газетага тилакларингиз...
– “Жанубий Қозоғистон” 

газетасига муваффақиятлар 
тилайман, обуначилари кўп 
бўлсин! Ўзим миллат минбари, 
фахри-ғурури бўлган газетани 
анча йиллардан буён қўллаб-
қувватлайман! Фақат, қизиқар-
ли мақолалар – маънавиятни, 
маданиятни юксалтирувчи, он-
гимизни шакллантирувчи ижод 
маҳсулларига кенгроқ ўрин 
берилса эди...

– Суҳбатингиз учун ташак-
кур!

Малика ЭЛТОЕВА.

ЁШЛАР ТАРБИЯСИ 
КЕЧИКТИРИБ БЎЛМАЙДИГАН 
МАСЪУЛИЯТ ТАЛАБ ҚИЛАДИ

Таҳририят меҳмони 

Шуҳрат Рўзиметов:

Бугунги технологиялар ривожланган замонда бола 
тарбияси янада мураккаблашмоқда. Чунки интернет 
тармоқларига тобе ёшларни на китоб ўқишга қизиқтириш 
мумкин, уларга на гап уқтириб бўлади. Таҳририятимиз 
меҳмони – тадбиркор, ёшлар жонкуяри, беш фарзандни 
муносиб вояга етказаётган ажойиб инсон, “Тулпар” МЧБ 
раҳбари, газетамизнинг дўсти ва Шимкент шаҳар Ал Фо-
робий тумани ўзбек этномаданият бирлашмаси раиси 
Шуҳрат Рўзиметов.

Отахон газетамиз 33 ёшга 
тўлмоқда. Шу давр оралиғи-
да қанча сувлар оқиб ўтди, 
қанча гўдаклар дунёга келди, 
газета ҳам бутун оммага та-
нилиб улгурди.

Таҳририятда камтарин ва 
фидоий, тажрибага эга зиёли-
лар фаолият юритади. Қуво-
нарлиси, мактаб ўқувчилари 
ҳам ўзларининг ижод намуна-
ларини таҳририятга йўллаша-
ди, нашрни қўллаб-қувватлаёт-
ган тадбиркор ҳомийлар сафи 
кенгаймоқда. Шундай бўлишига 
қарамай, обунада анча суст-
миз. Сабаблари кўп, шулардан 
бири, почта хизматининг ночор-
лиги.

– Мен, айниқса, моҳир жур-
налистлар Мухтабар Усмонова, 
Мунира Саъдуллаева, Наргиза 
Мавлонова, Хуршид Қўчқоров-
ларнинг турли мавзудаги мақо-
лаларини қайта-қайта ўқийман, 
укаларим, ўғилларимга гапи-
риб бераман. Уларни дунёга 
келтирган ота-оналарига раҳ-
мат айтаман. Ўзим ҳар йили 
Сайрам даҳасидаги 107-сонли 
мактаб-лицейнинг 10 нафар 
аълочи ўқувчиларини газетага 
обуна қилиб бераман. Ушбу 
билим даргоҳини тамомлаган 

йигит-қизларга ҳавасим кела-
ди. Насиб этса, улар энг буюк 
шахслар сифатида камолотга  
етишига ишонаман. 

Энди таҳририятга таклифла-
римни баён этсам:

1. “Хатларингизни ўқиб” рук-
нида биронта хат қолдирмай,  
газетада чоп этилса, обунага 
ҳам ижобий таъсири бўлади, 
албатта.

2. Ижодкорлар томонидан 
яхши китоблар ёзиляпти, шу-
лардан ҳар сонда парча бериб 
борилса, газетхонлар нашр-
нинг кейинги сонини ҳам орзи-
қиб кутарди.

3. “Жамоатчи мухбир”лар 
жуда кўп эди-ку, улар бошқа 
шаҳарга кўчиб кетганми? Бир 
йилда 1-2 марта улар билан 
учрашув ўтказиш зарур.

4. Бошқа газетхонлар ҳам 
фаоллигини кўрсатиб, ўз истак 
ва таклифларини газетага йўл-
лаб туришса.

5. Айтмоқчи, кекса ёшдаги 
газетхонлар нафақага чиқиб, 
уйда қолиб кетишди. Об-ҳаво 
ноқулай, машиналар тирбанд-
лиги боис қарияларнинг кўчага 
айланиб келишлари учун но-
қулай. Қанийди, улар газетани 
уйда, бир пиёла иссиқ чой 

устида ўқишса, зерикишмасди. 
Мен ҳам ўзимга-ўзим шукрона-
лар келтириб, “яхшиям газетам 
бор”, дейман.

6. “Турмуш чорраҳалари-
да” рукни остидаги мақолалар 
мунтазам бериб борилса, яхши 
бўларди. Қайнона ва келин-
лар ўртасидаги зиддиятлар, 
муаммолар ёритилса, баъзи 
қайнона ва келинлар тўғри ху-
лоса чиқариб, инсофга келар-
миди...

Санобар ҳожи 
ТУРСУМЕТОВА, 

руҳшунос-муаллима,
ҚР Журналистлар уюшмаси 

аъзоси, жамоатчи мухбир. 

Обуна – 2024

“ЖАНУБИЙ ҚОЗОҒИСТОН”ГА
ОБУНА БЎЛИНГ,  АФСУСЛАНМАЙСИЗ...

Орисда бор ажиб бир маскан,
Илм-маърифат чаман гулбоғи.
Ундан баҳра минглаган диллар,
Равшан тортди ақл чироғи.
     Замонга хос хўп иморатлар,
     Таълим ила тарбия уйғун.
     Меҳри дарё устозлар замин
    Яратишар келажак учун.
Бахтли ёшлар истиқболига,
Насиб этган Аллоҳ инъоми.
Кўзларимда ёш қалқиб, ногоҳ
Тилга келди “шукр” каломи.
     Шукр,  халқим сахийларинг кўп,
     Ибрат бўлмоқ учун дунёга.
     Пойдевори мустаҳкам юртнинг,
    Эртаси ҳам порлоқ, зиёда!
Сайрам тумани Орис қишлоғидаги Худойбер-

ган Ҳайтенов номли умумий ўрта мактабда ўзбек 
тили ва адабиёти ҳафталиги якунида “ Шеъриятга 
ошно қалблар” мавзуида ўтказилган тадбирда 
меҳмон сифатида иштирок этиш баҳонасида, кўп-
гина эзгу ишлар, яхши янгиликлар гувоҳи бўлиб, 
олам-олам таассурот билан қайтдим.

Кўҳна Орис қишлоғининг кираверишига жой-
лашган мактаб биносининг чор атрофини чаман 
гулзорлар ўраб турганлигини кўриб, кўнглимни 
ажиб ҳислар қамради ва бироз кузатишимга тўғри 
келди.

 Мактаб биносига яқинлашар эканман, қаршим-
дан унга асос солган таниқли тадбиркор Равшан 
Ҳайтенов чиқиб қолди ва мен билан салом алик-
дан сўнг:

– Бир тадбир олдидан янги спорт биноси қури-
лиш ишларини кўздан кечирдим. Насиб этса, янги 
йилда фойдаланишга топширамиз. Ўқувчилар 
кўпайиб, спорт залимиз кичкиналик қилиб қолди, 
– деди у.

Мен қиш арафасида ҳовлида очилиб турган 
ранг-баранг гулларга ишора қилиб, бунинг сири 
билан қизиқдим.

– Ориснинг шарофати бу, биринчи қоргача гул-
лар очилиб туради. Яна бир афзаллиги атрофини 
иморатлар ўраб, совуқ шамоллардан тўсиб туриб-
ди, шуларнинг барини олдиндан ўйлаб, режалаш-
тирганмиз.

Шу суҳбатлар ила ҳовлига кирарканмиз, ўқув 
бўлимидан чиқиб келаётган мактаб директори 
Жабборқул Серғалиевга дуч келдик. У биз билан 
саломлашиб, ҳузурига чорлади. 

Залда қўлларини кўксига қўйиб турган миллий 
либосдаги устозлару ўқувчиларнинг бизни ҳур-
мат-эҳтиром ила кутиб олишларини кўриб, кўр-
газмалардаги диққатга сазовор ҳунармандчилик 
буюмлари, санъат асарлари ҳамда деворлардаги 
гўзал шиорларнинг таъсиридан руҳланиб, кўнг-
лим тоғдек кўтарилди. 

“Шеъриятга ошно қалблар” адабий кечаси 
бошлангунга қадар яна мактаб ички шарои-
ти билан яқиндан танишиб чиқдик. Ўзбек тили 
ва адабиёти ўқитувчиларининг очиқ дарсла-
ри, тарбиявий соатларида қатнашишга ҳамда 
“Ел Арна” телекўрсатувидан ташриф буюрган 
журналистларга ажойиб таассуротларимизни 
гапириш борасида, жамоа ҳаққига самимий тилак-
истакларимизни билдиришга ҳам муяссар бўлдик. 

Шу жойда ўзимиз гувоҳи бўлган Нилуфар Нор-
таева, Иродахон Абдуқодироваларнинг янгича 

услубда ўтган очиқ дарсларини тилга олиб ўтиш 
жоиздир.

«Ўзга тилнинг барин бил, ўз тилингни ҳурмат 
қил» деганларидек, бу дарсларни ўтишдан мақ-
сад, ёшларнинг тафаккурини кенгайтириш, онгини 
юксалтириш билан бирга ўз она тилига муҳабба-
тини кучайтириб, миллий таълим-тарбияни онгги-
га сингдириш, ота-боболаримиздан келаётган бой 
маданият ва маънавият дурдоналаримизни қадр-
лаш, авлодлар ўлмас асарларини ўргатишдир. 

«Ўзбек тили ва адабиёти» фани услубий бир-
лашма раҳбари, тажрибали муаллим, қолаверса, 
таниқли сухандон Икром Аҳмедов бизга таклиф-
нома бераётганида ҳазил-чин аралаш:

– Бир чекка қишлоқнинг чекка жойига ҳам бо-
риб, меҳмон бўлиб кетинглар. Ўқувчиларга сиз-
ларни таништирайлик, ижодингиздан баҳраманд 
бўлишсин. Бизда ҳам истеъдодли ёшлар кўп, – 
деб бежиз айтмаган экан.

 Ҳозир эса, шу мактаб ўқувчилари орасидан 
Уйғун, Миртемир, Одил Ёқубов, Носир Фозилов, 
Мирпўлат Мирзо каби етук ижодкорлар чиқишига 
ишончим комил.

 Ниҳоят, биз кутган, биз учун муҳим бўлган 
«Шеъриятга ошно қалблар» мавзусидаги кечага 
навбат етди. Бу адабий тадбир ҳам таҳсинга са-
зовор, сермазмун ва серфайз ўтди. Ҳаёт фаолия-
тимиз экранларда намойиш этилиб, шеър-ғазал-
ларимиз ёшлар томонидан ёд олиниб, кўпчилик 
олқиш-эътиборига сазовор бўлиши биз учун умри-
миздаги унутилмас воқеа, ширин хотираларнинг 
бирига айланди. Бунинг учун кечани кўнгилдаги-
дек бошқараётган Икром Аҳмедов бошчилигидаги 
фан ўқитувчиларидан беҳад миннатдормиз. 

 Ўқувчиларнинг адабиёт, маънавият, қолавер-
са, илм-маърифатга яқиндан ёндашиб, ҳаётга 
ижобий муносабатларининг шаклланишида ма-
лакали фан ўқитувчилари Озода Абдихонова, 
Шоҳсанам Қўшонова, Шоҳиста Толипова каби 
муаллималарнинг ҳам меҳнатлари беқиёс. 

«Чашма» ижодий уюшмаси аъзоларининг 
«Чашма инжулари» номли янги асарининг дунё 
юзини кўришига муносиб ҳисса қўшган Равшан 
Ҳайтенов тадбир иштирокчиларига шу китобдан 
тақдим этиб, маънавият соҳасига ҳам бефарқ 
эмаслигини билдирди.

Эндигина уч ёшга тўлган мактабда 1000 на-
фарга яқин бола таълим-тарбия олмоқда, шу-
лардан 400га яқини мактаб-интернатига қабул 
қилиниб, барча шароитга эга ётоқхона билан 
таъминланибди. Таълим ва тарбия ишларининг 
тўғри йўлга қўйилиб, сифат ва самарадорлигини 
оширишда директор билан елкама-елка фаолият 
юритаётган, илмий мудира Малика Низомтоева, 
руҳшунос ўқитувчи Наргиза Ҳасантоева, дирек-
торнинг тарбиявий ишлар бўйича муовини Рухсо-
ра Турсунқуловаларнинг ҳам фидойиликларини 
алоҳида таъкидлаш жоиз.

 Хуллас, билимдон ва иқтидорли раҳбар Жаб-
борқул Серғалиев бошқараётган ушбу нуфузли 
зиё маскани ҳақида ҳали яна кўп ва хўп гаплар 
айтсак , ортиқча бўлмас. 

Олдига улкан мақсадлар қўйиб, ёшлар кела-
жаги йўлида ҳормай-толмай меҳнат қилаётган 
жамоага сиҳат-саломатлик, таълим-тарбия ишла-
рига ривож тилаб қоламиз.                                                    

 Гули ОСИЁ.

ОРИСДА БОР АЖИБ БИР МАСКАН...

Куз ёмғири
Илиқлик тафтини енголмай ранжиб,
Еру кўкни аямади савалаб.
Беҳаловат томчилар гангиб,
Чангли кўчаларни кетди чангитиб.
 

Шиддат билан эсган шамоллар,
Хазонларни ўтди супуриб.
Озиқ излаган чумолилар,
Инларига олди яшириниб.

 
Ноҳақликлардан зада Она Ер,
Ёмғирни кутиб олди бепарво.
“Наҳот инсон зоти бир-бирин ер,
Шунчалар алдоқчими бу дунё?
 

Чумоличалик меҳр йўқми уларда,
Сўзлардагина улуғлашар бир-бирин.
Асли ерни зада қилган шуларда,
Бу ёлғонда тўймас нафслари яширин.

 
Шиддату, жаҳл билан ёғади ёмғир,
Олдинда қаҳратон қишнинг кунлари.
“Қачон аҳил-иноқ яшар одамлар,
Қачон бехавотир ўтар тунлари?”
 

Яратгандан иймон, инсоф тилашдан
Ўзга қилар чорамиз йўқдир!
Бировни ноҳақ ранжитиш
Кўксимизга қадалган ўқдир!

 Қиш
Салом сенга , салом, гўзал қиш,
Ташрифингдан мамнунмиз жуда.
Оқлигу сокинлик бахшида этиб,
Инсон кўнглин топганинг шу-да!
 

Салом сенга, салом, гўзал қиш,
Танлар сенда ором олар тинч.
Ватаннинг кўк байроғи ҳилпираб,
Мустақил замонда жўшади севинч.

 
 Салом сенга, салом гўзал қиш,
Қамраб олгин – Еру осмонни.
Она юрт аҳлига улашиб бахтни,
Қойил қолдир жумла жаҳонни!
 

Салом сенга, салом гўзал қиш,
Курраи заминга келтирма ташвиш.
Ардоқлаб халқларнинг тинчлигини,
Оқизма гўдаклар кўз ёшини!

 Қодир АҲМЕДОВ.

Таниқли шифокор, маданиятимиз ва 
матбуотимиз жонкуяри Баҳодир Ҳаби-
буллаев (марҳум) тавсияси билан икки 
йил муқаддам ижодкор Бахтиёр Изза-
туллаевнинг “Умр карвони” деб номлан-
ган илк китоби “Жанубий Қозоғистон” 
вилоят ва “Туркистон” шаҳар газеталари 
таҳририятларининг саъй-ҳаракатлари 
билан нашрга тайёрланиб, чоп этилган. 

Китоб тақдимотида доимий жамоатчи обуначимиз, Саврон 
туманининг фахрий фуқароси Фарҳод Абдуллаев ҳам иштирок 
этган. Қуйида Бахтиёрнинг янги шеърларини эътиборингизга 
ҳавола қиламиз.

Миллатнинг ºизлари ўºиса яхши!
Миллатнинг қизлари ўқиса яхши,
Навоий илмини тарғиб қилардик.
Самода юлдузлар саноғин билган,
Улуғбек бобони чуқур билардик.

Минг Ҳадис ёд олган Бухорий бобо,
Туриш-турмушини тарғиб этардик.
Ибн Синодайин тиб илмин билган,
Бобомеросимиз йўлин тутардик.

Қиз тарбия қилган она бор бўлсин,
Яратган уларга ўзи ёр бўлсин!

Эй диндошим, 
эртанг не бўлур?!

Муҳаббатин арзонга сотган,
Қариндошдан меҳрин қизғонган.
Хўжакўрсинга пуллар сочган,
Эй диндошим, эртанг не бўлур?!

Етимларнинг бошин силамай,
Фахш ишлардан ўзни тиёлмай.
Оға-ининг ҳолин сўрамай,
Эй диндошим, эртанг не бўлур?!

Ота-онанг ўртада сарсон,
Гап уқтиролмай алар гирён.
Қариндошдан ютиб қанча қон,
Эй диндошим, эртанг не бўлур?!

Замон охир бўлмасдан бурун, 
Бил, дунёга бўлмассан устун.
Тавба қилгин, вақтида, бугун,
Эй диндошим, савобинг тўлур.

Худо ўзи савоб берадур,
Худо ўзи жаннат берадур.

Бахтиёр ИЗЗАТУЛЛАЕВ.

ҚОДИР АКА ИЖОДИДАН 
Саврон тумани, Қорачиқ қишлоғида 

истиқомат қилаётган фаол муштари-
йимиз, ҳар ярим йилликда 120 нусха 
“Жанубий Қозоғистон” газетаси обу-
насини ташкил этиб, маънавий жа-
соратга қодирлигини такрор-такрор 
намойиш этаётган нафақадаги ўзбек 
тили ва адабиёти муаллими, Туркис-
тон вилоятининг ибратли фуқароси 
ҳамда қатор нуфузли мукофотлар 
соҳиби Қодир Аҳмедов қаламига ман-
суб ижод намуналарини эътиборла-
рингизга ҳавола қиламиз.  

 2023 йилнинг поёни – обуна мавсуми 
якуни ҳам яқинлашмоқда. Туман ҳоким-
лиги ички сиёсат бўлими шўъба мудири 
Ғани Пердебекули, Саврон тумани ўзбек 
этномаданият бирлашмаси раиси Му-
ҳаммаджон Бобоев, Нурмуҳаммад Бол-
табоев самарали раҳбарлик қилаётган 
А. Навоий номли мактабда директорнинг 
тарбиявий ишлар бўйича ўринбосари 
Султонбой Рўзиматов, касаба уюшмаси 
қўмитаси раиси Иса Аметжанов, кутуб-
хоначилар Фотима Айдарова, Дилноза 
Татенова (бир ой аввал газетамизга 

почта орқали ёзилганлар сони 44 нафар 
эди), барча фахрий устозларга, синф 
раҳбарлари ва ота-оналар қўмиталари 
раисларига мурожаатимиз ўз самарасини 
беришига ишонамиз. Сўзоқ қишлоғининг 
нафақа ёшидаги собиқ ҳокими ҳамда 
туман фахрий фуқароси Рисбой Абдураҳ-
монов сафаримиз чоғида дуои фотиҳаси-
ни бериб, обунамиз барокотини тилади. 
Ижобатини берсин. 

Батирхан Аяпов бошчилик қилаётган 
қишлоқ ҳокимлигида иш бошқарувчи 
Акмал Мауленов, бош шифокор Аян 
Тўлегенов раҳбарлик қилаётган қиш-
лоқ амбулаториясида ҳамшира Меҳри 
Болтабоеваларга таҳририят ва вилоят 
соғликни сақлаш бошқармаси бошлиғи 
ўринбосари имзолаган мактубларни тақ-
дим этдик. Қишлоқ марказидаги вилоят 
таълим бошқармасига қарашли 1-сонли 
коллежда директор Бақдаулет Қўрдашбе-
ков, ўринбосари Руслан Атажиев билан 
суҳбатимиз чоғида таҳририят мактубини 
тақдим этиб, турли мавзулар баробари-
да обуна хусусида ҳам кенгашдик. ҚР 
Президенти Қасим-Жўмарт Тўқаевнинг 
тинчлик, тотувлик, тараққиёт сиёсатини 
она тилимизда тарғиб қилаётган нашрга 
обуна бўлинг, азизлар. Мурожаатларимиз 
натижасини кутамиз. Сафаримиз чоғи-
да ҳамроҳлик қилган устоз Султонбой 
Рўзиматов Сўзоқ қишлоғида ҳимматли 
ҳамқишлоғи ташаббуси ва ҳомийлигида 
барпо этилган замонавий маҳобатли мас-
жидни кўрсатиб, тарихини ғурур билан 

гапириб берди. Қишлоқдаги таниқли тад-
биркор Идрис Жуманазаров барпо этган 
“Тарса” тўйхонасида машҳур ҳофиз Ортиқ 
Отажоновнинг ажойиб концертини ёшу 
қари томоша қилиб, олқишлаганини завқ 
билан хотирлади. 

Бугунги кун – эртага тарих. Барча муш-
тарийларимиз қаторида сўзоқликларни 
яқинлашиб келаётган ҚР Мустақиллиги 
байрами билан муборакбод этиб, ҳар бир 
хонадонда сиҳат-саломатлик, осойиш-
талик, барака ва хотиржамлик барқарор 
бўлишини тилаймиз. 

Ш. МАДАЛИЕВ.
Тасвирларда: Сўзоқдаги муштарийла-

римиз.
Муаллиф суратга олган.

УМР КАРВОНИ 
ДАВОМ ЭТАДИ

СЎЗОҚДАГИ ЖОНКУЯР 
МУШТАРИЙЛАРИМИЗ

Сўзоқ туманининг Сўзоқ қишло-
ғи – Ҳазрат Хожа Аҳмад Яссавий ва 
устози шайх Арслонбобнинг замон-
доши Қорабуғра (Бурахон) авлиё-
нинг мақбараси жойлашган табаррук 
маскан. Қишлоққа турли ҳудудлар-
дан жуда кўп зиёратчилар ташриф 
буюришади. Сўзоқликларнинг тур-
кий оламнинг маънавий пойтахти 
Туркистон шаҳри билан якдиллиги 
“Жанубий Қозоғистон” вилоят газе-
таси мисолида ҳам ўз ифодасини 
топмоқда. 

Ишончли бошқарувга берил-
ган бино – давлат мулки бў-
либ қолади. Туркистон шаҳри 
ҳокими Нўрбўл Турашбеков 
вилоят маркази тараққиётига 
оид махсус брифинг ўтказди. 
Оммавий  ахборот воситалари 
вакиллари билан ўтган суҳбат 
доирасида шаҳар раҳбари ижти-
моий тармоқларда кўтарилган 
қатор иншоотларга доир аниқ 
тушунтиришлар берди. Хусусан, 
ҳокимлик биноси ва Маданият 
уйи, “Ташриф маркази”, “Ҳунар-
мандлар маркази” ҳамда “Ясса-
вий музейи” бинолари.

ИШОНЧЛИ БОШªАРУВ – КУН ТАРТИБИДА
Бундан ташқари, тадбирда аввал ишончли 

бошқарувга ўтказилган “Ташриф маркази”, 
“Яссавий музейи” каби бинолар ҳақида ба-
тафсил маълумотлар берилди.

– Қўшимча сармоя жалб этиш ва сайёҳ-
ларга хизмат кўрсатиш сифатини ошириш 
мақсадида “Ташриф маркази” биноси 10 йил 
муддатга сотиб олиш ҳуқуқисиз ишончли 
бошқарувга ўтказилиши веб-порталда очиқ 
эълон қилинди. Натижада “Туркестанкое 
бюро экскурсий” МЧБ ғолиб деб топилди. 
Бироқ шериклик шартномасидаги талаблар-
ни бажармаганлиги сабабли ҳужжат бекор 
қилиниб, бино давлат тасарруфига қайта-
рилган.  Ҳозирда у вилоят коммунал мулкига 
ўтказилган.

“Яссавий музейи” бўйича ҳозирги кунда 
иншоотда жиҳозлаш ва қурилиш ишлари 
олиб борилмоқда. Бинода тегишли қурилиш 
ишлари тугаллангач, қонун доирасида қабул 
қилинади. Бундан ташқари, шаҳар раҳбари 
Туркистон шаҳридаги “Никоҳ саройи” биноси 
давлат мулки реестр и веб-порталида харид 
қилиш ҳуқуқисиз 10 йил муддатга “Бастама 
KZ” МЧБга ўтказилганини маълум қилди.

Шунингдек, очиқ веб-портал орқали “Шар-
қий ҳаммом” биноси 5 йил муддатга сотиб 
олиш ҳуқуқисиз ишончли бошқарувга ўтка-
зилди.

Вилоят минтақавий 
алоқалар хизмати.

Турмуш чорраҳаларида

Йигирмадан энди ошган йигит-
ни Шокир чўпон поезд йўлининг 
чеккасида кўриб қолиб, уйига 
олиб келди.

Юзи қон, боши ёрилган, ё 
поезддан йиқилган, ё кимдир 
қасддан итариб юборган бўлиши 
мумкин, деб ўйлади у.

Сурувни шеригига топшириб, 
ҳушидан кетиб ётган йигитни ўто-
вига олиб келди.

Қонини ювиб, озгина сув ичир-
ди.

Сўнг отига қамчи уриб, табиб-
нинг уйига йўл олди.

Вилоятда машҳур Мадаз та-
биб йигитнинг билагини ушлаб 
кўриб, жароҳати оғир эмасли-
гини, икки ҳафтада оёққа туриб 
кетишини айтди.

Шу куни табиб поезд йўли бў-
йидан номаълум йигит топилгани 
ҳақида полицияга хабар берди.

Кўп ўтмай, участка нозири ке-
либ, йигит билан суҳбатлашди.

Аён бўлдики, топилган одам 
хотирасини йўқотган, ёнида ҳеч 
қандай ҳужжати ҳам йўқ.

– Отахон, агар йўқ демасан-
гиз, бу йигит бўйича жиноий иш 
очмай турайлик, – деди участ-
ка нозири. – Бу болани поезд-
дан итариб юборишгани аниқ. 
Жиноятчи ёки жиноятчиларни 
топиш учун ўзидан бир-икки са-
волимга жавоб олишим керакку, 
ахир. Хотирасини йўқотган экан, 
бирон нима эслашини кутайлик. 
Ҳозирча сиз билан яшаб турсин, 
хўжалик ишларингизга ёрдам 
бериб турар. 

 – Майли, ўзинг биласан, ўғ-
лим, – деди қария. – Мени бошқа 
бир муаммо қийнаяпти.

– Айтинг, қўлимдан келса, ёр-
дам бераман.

– Бир йил бўлди, ҳар ойнинг 
бошида "Нива" машинасида тўрт 
йигит келиб, иккита энг семиз 
қўчқорларимни олиб кетишади. 
Биттасининг ёнида ов милтиғи 
бор. Бировга айтсанг, қўрангга ўт 
қўямиз, дейишади.

Участка нозири кутилмаган 
хабарни эшитиб, бир муддат ўйга 
ботди.

– Қўшни туманларда бундай 
"баримта"чилар бор деб эшит-
гандим. Бир йилдан буён изини 
топиша олмаяпти. Оқ рангли, 
давлат рақамисиз "Нива" маши-
наси, дейишган эди. Демак, ой-
нинг боши дедингиз, бугун-эрта 
келиб қолишар эканда? – сўради 
у.

– Ҳа, бугун-эрта қош қорайган 
пайтда келишади.

– Ундай бўлса, мен мутасадди 
бўлимдан икки ходимни жўната-
ман.

Эртасига кечқурун қўранинг 
олдида кутилган оқ "Нива" маши-
наси тўхтади.

Хотирасини йўқотган йигит 
уларни қарши олди. У чўпон ва 
участка нозирининг суҳбатини 
эшитган эди, шунинг учун салом-
лашаётгандек бўлиб, қўл чўзди-
да, икки йигитни уриб қулатди, 
қолган икки йигит машинага 
ўтириб, қочди, бу пайтда икки по-
лиция ходими етиб келиб, қулаб 
ётган икки йигит ҳушига келгач, 
сўроққа тутишди.

Эртасигаёқ қочган икки йигит-
нинг шахси аниқланиб, қамоққа 
олинди. Тергов пайтида уларнинг 
бошқа жиноятларга ҳам алоқа-
дорлиги аниқланди.

Полиция ходимлари хотира-
сини йўқотган йигит(унга чўпон 

Йўлчи деб исм қўйган эди)га мин-
натдорчилик билдиришди.

Оёққа туриб кетган бўлса ҳам 
табиб Йўлчидан хабар олиб 
турди ва бир куни ўғли кураш 
тўгарагига қатнашаётгани айтиб, 
қўшимча машғулот ўтказишни, 
унга мураббийлик қилишни илти-
мос қилди.

Йўлчи ўзи билганини ўрга-
тишга ваъда берди. Шу-шу маш-
ғулотлар ўтказа бошлади ва 
шогирди Собит бир ой мобайни-
да вилоят мусобақасида ғолиб 
бўлиб, республикага йўлланма 
олди. Шогирдлари қаторига яна 
икки ўқувчи қўшилди.

Бир ой тайёргарликдан сўнг 
Астана шаҳрида ўтган турнирда 
Собит эркин кураш бўйича ўс-
мирлар ўртасида чемпионликни 
қўлга киритди.

Уни биринчи бўлиб табрикла-
ган мураббийи, туман болалар 
ва ўсмирлар спорт мактаби ди-
ректори Жанпеис Асанов сўради:

– Ростини айт, Собит, мен 
ўргатмаган усулларни қўллаб, 
ғалабага эришдинг. Уларни сенга 
ким ўргатди?

Меҳмонхонага борганда, Со-
бит мураббийига ҳаммасини бир 
бошдан гапириб берди.

Мусобақалар тугаб, уйга қай-
тишди. Чемпионни туман, сўнг 
вилоят ҳокими қабул қилиб, қим-
матбаҳо совғалар топширишди.

Ниҳоят, Собитнинг икки устози 
учрашишди.

Улар анча вақт суҳбатлашиб 
ўтиришди. Жанпеис Асанов Шо-
кир чўпондан изн сўраб, Йўлчини 
ўзи билан олиб кетди. Унга хиз-
мат уйи бериб, спорт мактабига 
ишга қабул қилди.

Ж. Асановнинг спорт мактаби 
бир йилда мисли кўрилмаган 
муваффақиятларга эришди. Янги 
йил арафасида республика газе-
талари, ижтимоий тармоқларда 
Йўлчининг шогирдлари билан 
тушган сурати чоп этилди, уни 
телевидениега таклиф қилишиб, 
суҳбатлар ўтказишди. Шундай 
суҳбатларнинг бирини томоша 
қилиб ўтирган Қурбонали бу 
спортчини икки йил аввал дом-
дараксиз йўқолган укасига ўх-
шатди. Фақат нега исми-шарифи 
бошқа, юзида чандиқлар йўқ эди-
ку, дея иккиланиб қолди.

Шундай бўлса ҳам, Қурбонали 
дўстининг машинасида янги йил 
арафасида йўлга чиқди.

300 чақирим йўл юриб, ман-

зилга етиб келишди. Йўлчи спорт 
мактабида машғулот ўтказаётган 
экан. Қурбонали бу йигитни зим-
дан кузата бошлади, ҳаракатла-
ридан мураббийнинг туғишган 
укаси эканига ишонч ҳосил қил-
ди. Укажон, дея, бағрига босиб 
кўришди.

Шу тунни учовлон Йўлчининг 
уйида ўтказишди.

Қурбонали унга ота-онаси, 
ука-сингилларинг суратларини 
кўрсатди, ҳақиқий исми-шарифи 
Искандар Шодиёров эканлигини 
айтиб, ҳарбий билетини қўлига 
тутқазди.

Йўлчи-Искандар туни билан 

мижжа қоқмай, хотирасини йў-
қотган куни юз берган воқеани 
эслашга ҳаракат қилди.

Спорт мактабига бирга қатна-
ган икки синфдош-дўстлари Фар-
ҳод ва Маҳмуд билан поездга 
чиқишганини эслай олди, холос. 
Яхна ичимликни бирга ичишгач, 
у қаттиқ уйқуга кетди. Сўнг бир 
чўпоннинг ўтовида ҳушига келди.

Искандар спорт мактаби ди-
ректори номига бир ойлик таъ-
тилга чиқиш тўғрисида ариза 
ёзиб, акаси билан қишлоққа 
қайтди.

Оила аъзолари билан учра-
шувдаги ҳаяжонли воқеалардан 
сўнг у акасидан синфдошлари 
Фарҳод ва Маҳмуд ҳақида сўра-
ди.

– Улар мотоциклда кетишаё-
тиб, автоҳалокатга учраган, Фар-
ҳод ҳалок бўлди, Маҳмуд икки 
оёғидан айрилган, мен унга яқин-
да ногиронлар аравачасини ҳадя 
қилдим, – деди акаси.

Ўтган воқеаларга ойдинлик 
киритиш мақсадида Искандар 
Маҳмуднинг олдига йўл олди. 
Синфдоши тилдан ҳам қолган 
экан, йиғи аралаш, "бизни кечир", 
дея олди, холос.

"Мени поезддан ташлаб юбор-
дингларми?", деган саволига 
бош силкитиб, яна "бизни кечир", 
дея йиғлашга тушди. Искандар 
ногирон дўстининг елкасидан 
қучиб, хайрлашди. "Аллоҳ ке-
чирадию, мен кечирмайманми 
сени, даволатаман, ясама оёқ 
буюртираман, яхши кунларимиз 
олдинда", деб, чиқиб кетди.

Яқинда Искандар уйланди. 
Ёнида куёв жўра бўлиб дўсти 
Маҳмуд ўтирди.

А. АБДУФАТТОҲ.

ҚИЁМАТЛИ
ДЎСТЛАР ҚИССАСИ

Қызылша – өте жұқпа-
лы вирустық инфекциялық 
ауру. Ауру ауа тамшыла-
ры арқылы таралады. Екі 
жастан бес жасқа дейінгі 
вакцинацияланбаған ба-
лалар қызылша ауруына 
шалдығады, көбінесе бала-
лық шағында қызылшамен 
ауырмаған немесе вакци-
нацияланбаған ересектер. 
Олар науқаспен байланыс-
та болған кезде жасына қа-
рамастан 100% дерлік жұқ-
тырады. Аурудың жұғуы 
8-10 күнді құрайды.

Қызылша несімен қауіпті? 
Қызылшаның жұғуы өте тез. 
Аурумен байланысқа түскен 
10 адамның 9-ы, қызылшаға 
иммунитеті болмаса, ауру 
жұқтырады. Қызылша ви-
русы бөртпеге дейін 4 күн, 

бөртпеден кейін 4 күн ара-
лығында жұғады. Яғни қы-
зылшамен ауыратын науқас 
өзі білмесе де бір неше күн 
бойы айналасындағы адам-
дарға ауру таратуы мүмкін. 
Қызылша ауруы адам үшін 
қауіпті. Себебі, ауруға немқұ-
райлықпен танытсақ, дəрігер-
лердің кеңесіне құлақ аспасақ 
аурудың асқынуына себеп 
болады.  Қызылшаның асқы-
нуы – бронхит, пневмония, 
энцефалит, соқырлық, са-
ңыраулық, психикалық ақау-
ларға алып келеді. Сонымен 
қатар қызылша иммундық 
жүйеніде зақымдайды. Ағза-
дағы антиденелердің 20-дан 
70%ға дейінгі бөлігі жойылып, 
адам тіпті бұған дейін ауыр-
ған ауруларымен де күресе 
алмайды.

Қызылшаны 4-5 күндері 
пайда болатын ДАҚТЫ – ПА-
ПУЛЕЗДІ БӨРТПЕДЕН жəне 
дене қызуының 40,5 градус-
қа дейін көтерілуінен білу-
ге болады. Мен басшылық 
ететін ауылдық амбулатория 
Қарашық ауылындағы 8200 
тұрғындарға медициналық 
қызмет көрсетеді. Жасына 
қарай қызылша ауруынан 
сақтану, емделу үшін барлық 
профилактикалық жұмыстары 
ұжымымыз тарапынан толық 
жүргізілуде.

Дəрігерлердің ескерту-
лерін есте сақтап қызылша 
ауруынан сақ болуларыңыз-
ды сұраймыз. Қəзіргі ауа ра-
йындағы қолайсыз құбылыс-
тарға мұқият назар аудары-
ңыз, ауа температурасына 
сай киініп үйдегі жылулықты 

ауа райына сай болуын қада-
ғалаңыз. Салауатты өмір сал-
ты, дұрыс тамақтану, гигиена 
талаптарын орындау, спорт-
пен айналысу ауруға қарсы 
адам иммунитетін қалыптас-
тырады. Алты айға толмаған 
нəресте сəбилер анасының 
көкірек сүтімен азықтанғаны 
жөн. Сəби анасының көкірек 
сүті арқылы барлық аурулар, 
соның ішінде қызылшаға қар-
сы  иммунитет үшін қəжетті 
заттарды алады.  

Бірінші байлық – денсау-
лық əр бір отбасыда мықты 
болуы бақытын тілеймін.

Илхам АЙТМЕТОВ,
 Қарашық ауылдық 

амбулаториясы 
аға дəрігері.

Сауран ауданы.

Егер 12 айға төлемдер əр түрлі 
күндерде жасалса, онда сақтандыру 
мəртебесі бірден емес, барлық тө-
лемдер өңделгеннен кейін ғана бері-
леді. Егер 12 айдың бірінде дербес 
төлеуші ретінде емес, БЖТ төлемі 
ретінде жүргізілсе, онда мəртебе 
берілмейді. Алдағы кезеңдер үшін 
қатарынан 12 айға төлем қажет. 

Егер сіз БЖТ-ны қате төлеген болса-
ңыз, онда төлемді «Азаматтарға арнал-
ған үкімет «мемлекеттік корпорациясы 
«КЕАҚ-ға жүгіну арқылы қайтарып ала 
аласыз. Егер төлем ағымдағы айдың со-
ңында (27-28-ден кейін) жүргізілсе, онда 

төлемдерді тексеру келесі айда жүргізілуі 
мүмкін, яғни сақтандыру мəртебесі беріл-
мейді жəне пациентке келесі жылдың 
тағы бір айы үшін қосымша ақы төлеу 
қажет.  Егер төлем келесі 12 айға емес, 
11 ай үшін жасалса, онда мəртебе беріл-
мейді. Егер төлем 2022 жылы 2022 жыл-
дың (3000 теңге) сомасы бойынша бір 
жыл бұрын жүргізілсе, онда қосымша ақы 
төлеудің қажеті жоқ. 2023 жылы төлемдер 
сол жылға бекітілген сомалар бойынша 
ай сайын 3500-ден жасалуы керек. 

      
С. М. БЕКПУЛАТОВ, 

 “Ақмарал” аурухана мекемесіның
салауатты өмір салты маманы. 

Етти йи л авва л 
Гўзал опа ўғлини уй-
лантирганда, қувон-
чи чексиз эди. Ахир, 
фарзандининг оилали 
бўлиши, нафақат ўзи 
учун, балки жамият ва 
эл-юрт учун ҳам фой-
дали-ку. Баҳромжон ва 
Гулзода ҳам турмуш 
қурганларидан бени-
ҳоя хурсанд, негаки, ик-
кови биргаликда олий 
таълим олишди, улар 
ҳам тиббиёт ходимла-
ри. Олий ўқув юртида 
бошланган ҳаяжонли 
дамларни энди оилада 
давом эттиришади...

Гўзал опа тўйдан кейин 
ҳаётининг мазмуни, насл-
насабининг давом эттирув-
чиси Баҳромжоннинг тезроқ 
ота бўлишини чин дилдан 
истади. 

Келинни ҳам эъзозлади, 
унга меҳр-муҳаббат кўрсат-
ди, алоҳида эътибор қарат-
ди. Ахир айнан ўша келини 
туғилажак невараларининг 
онаси бўлади. Туғилмаган 
неваралари учун қайғуриб, 
келинининг соғлом бўли-
шини таъминлашга ҳаракат 
қилди.

– Оила қуришдан мақсад 
ҳам шу-да – наслни давом 
эттириш, Худо хоҳласа, Гул-
зода мени кўп неваралар 
билан қувонтиради,– деб 
интиқлик билан шу кунлар-
ни кута бошлади.

Орадан йиллар ўтди. Ле-
кин ёшлар ўртасида муҳим 
жараёндан дарак бўлмади. 
Келин ҳомила ҳақида лом-
мим демас, Баҳромжоннинг 
кундан-кунга кайфияти ту-
шиб борарди.

Ҳомила ҳақидаги хабар-
ни кута-кута чарчаган қай-
нона келинга юзланди.

– Бунга яна қандай эри-
шиш мумкинлигини бил-
маяпман, ҳомиладор бўла 
олмаяпман, – деди келин 
ўнғайсизланиб.

– Ахир, шифокорсизлар, 
замонавий тиббиётга муро-
жаат қилмайсизларми?

– Сизнингча, биз бу ҳақда 
ўйлаб кўрмабмизми, деярли 
ҳамма муолажаларни олиб 
кўрдик, ҳозирча натижа йўқ.

 Ҳа, аёл киши учун энг 
шарафли жой – унинг уйи, 
саодати эса – унинг дил-
банди, фарзанди. 

Ақлли, ҳушли, меҳнатсе-
вар келини ана шу неъмат-
ларга етаман деб, неча йил-
дан буён ҳаракат қилмоқда, 
афсуски, натижа йўқ.

Она ўғли билан бафуржа 
гаплашишга қарор қилди. 

– Фарзанд кўришни орзу 
қилмаган эркак бўлмаса ке-
рак. Қани энди лоақал бит-
та бўлса ҳам туғилса...

Ўғилнинг ички дард би-
лан чуқур хўрсиниб айтган 
гапидан, рости, онанинг ди-
ли қаттиқ оғриди. 

Ҳа, онаизор ҳар оиланинг 
чароғбони, дуогўйи. Фар-
зандлари бахти учун ўз жо-
нини беминнат бахшида қи-
лади, меҳрни онадан бошқа 
ҳеч ким бера олмайди.

Шу тобда Баҳромжоннинг 
болалик чоғларини эслади. 
Инжиқроқ, йиғлоқироқ бо-
ла эди. Ўсиб-катта бўлгач, 
соғлом, ақлли, тарбияли 

йигитга айланди. Гўзал опа 
ҳам эрининг вафотидан 
кейин яккаю-ёлғизининг ка-
моли учун ўзини бахшида 
қилди. Вақтида овқатини 
бериб, ювиб-тараб, тоза ки-
йинтирди, оғриб қолмасин, 
дея парваришида доимо 
ҳушёр ва хабардор турди. 
Ўғлини кўча-кўйда беҳуда 
тентираш, ножўя хатти-ҳа-
ракат қилишдан сақлади. 
Барча ишларидан энг му-
ҳими – билимга қизиқтириб, 
ўргатиб борди. Шунинг учун 
ЯМТни муваффақиятли топ-
ширган ўғил шаҳардаги ну-
фузли таълим муассасаси 
– Фармацевтика академия-
сини танлади. 

Онаизор “Ўқиб илм орт-
тирганлар билан ўқимаган-
лар тенг бўладиларми?” 
– дея ўғлига муносиб келин 
излай бошлади. Ўқимишли 
ва ахлоқли қиз билан гапла-
шиб юрганини эшитганда, 
тезлик билан тўй тарадду-
дини бошлаб юборди. Ни-
коҳ ҳам ўқилди, тўй зиёфа-
ти ҳам ўтди. Она ёлғизини 
ички рашк билан гўшангага 
кузатиб қолди.

Мана орадан етти йил ўт-
дики, оилада фарзанд йўқ. 
Агар ўғли айш-ишратга бе-
рилган, нафсининг қурбони 
бўлса бошқа гап эди... Нима 
учун тирноққа зор ўтмоқда? 

Она саволларига жавоб 
изларди. Синовли дунё, 
имтиҳон деганлари шу экан-
да... Афсус...

Фарзандининг бахти учун 
беқиёс меҳнат ва меҳрибон-
ликлар кўрсатишга ўрганиб 
қолган онанинг хаёлига бир 
фикр келди. 

Ёшлар тиббий йўл билан 
роса текширув-таҳлиллар-
дан ўтишди, етти йил даво-
мида турли муолажаларни 
олиб кўришди. Фарзанд 
кўрмасликлари учун тўсиқ 
бўладиган бирорта дард 
аниқланмади. Лекин бе-
фарзандликка қарши бошқа 
даво йўлларини ҳам излаш 
мумкин-ку. 

ЭКО – “Сунъий уруғлан-
тириш” йўли билан фар-
зандли бўлиш-чи?

Яъни, эркак ва аёлнинг 
уруғ ва тухум ҳужайраси 
олиниб, ташқи уруғланти-
риш усулида уруғлантириб, 
пайдо бўлган эмбрионни 
яна шу аёлнинг бачадонига 
жойлаштириш усули бугунги 
тиббиётда кенг қўлланил-
моқда.

Она дастлаб миясига 
келган фикрдан чўчиб туш-
ди.

Лекин шу йўл тўғримикан, 
динимизда рухсат берил-
ганмикан.

 Ёшлар ўртасида никоҳ 
бор-ку, ахир улар бир-бир-
ларига бегона эмас-ку. 

Гўзал опа эрталаб тонг-
ги намоздан кейин, таниш 
домланинг ҳузурига кириб 
борди. 

– Агар ёшлар барча чо-
раларни қўллаб кўришган 
бўлсалар, энг охирги шу йўл 
қолса, жоиз. Муҳими, эр-хо-
тин ўртасида шаръий нико-
ҳи бўлиши шарт. Маълумки, 
динимиз никоҳсиз фарзанд-
ли бўлишни қатъиян та-
қиқлайди. Номаҳрам эркак 
ва номаҳрам аёлнинг уруғ 
хужайраларини бир-бирига 
сунъий йўл билан чатиш-
тириш билан туғиладиган 
фарзанд ҳам никоҳсиз ту-
ғилган бола ҳисобланади. 
Яна бир шарти – эркак ва 
аёл уруғларини сақлашда 
бегона шахсларники билан 
аралашиб кетмасин. Дини-
мизда суррогат оналикка 
рухсат берилмайди.

Она уйга хурсанд қайтди 
ва ЭКО қилдиришга ёшлар-
ни ундай бошлади. 

Орадан бир йил ўтди. 
Гулзода сунъий йўл билан 
ҳомиладор бўлди ва ниҳоят, 
орзиқиб кутилган – ўғил 
фарзанд дунёга келди. Ле-
кин она-бола олти ой туғ-
руқхонада ётишди. Бола 
сунъий бўлгани учун махсус 
ускуна ичида, шифокорлар 
кўриги остида, дори-дар-
монлар билан парвариш 
қилинди. Лекин ёш она ўта 
заиф гўдакни ҳар гал эмиз-
ганда, боши кўкка етар, 
кўзда ёш, дилда шукрона-
лик ҳисси билан Яратганга 
раҳматлар айтарди.

Бугун келини ва наби-
расини кўриш учун келган 
Гўзал опага навбатчи ши-
фокор “Эртага она ва бола-
ни уйига чиқарамиз”, деди. 
Олти ойдан буён туғруқхо-
нага қатнай-қатнай, сунъ-
ий бола одам бўлармикан, 
дея ишончлари ҳам сўна 
бошлаган бувининг кўзлари 
жиққа ёшга тўлди ва Пар-
вардигорга чин дилдан шук-
роналар келтирди.

Ҳамроз.

Ҳаёт сўқмоқларида

СИНОВЛИ 
ДУНЁ БУ...

БІР ЖЫЛҒА  АЛДЫН АЛА ТӨЛЕМ   Дəрігер кеңесі ҚЫЗЫЛША НЕГЕ ҚАУІПТІ?

 Қайтыс болу тұралы анықтама негізінде (02.06.2023 жылы қайтыс болды, қай-
тыс болу туралы актілерді тіркеу туралы кітапта 08.06.2023 жылы N 20-722-23-
0000403 санымен тіркелген) марқұм Султанқулов Ирисдавлаттың дүние-мүлкіне 
Түркістан облысы, Сайрам ауданы, Ақсукент ауылы, Жібек жолы көшесі, 176-үйде 
орналасқан нотариус Назарбеков Нурбек Доскалиевичте мұрагерлік іс ашылды.

МҰРАГЕРЛІК   АШЫЛДЫ



Газета ҚР Маданият ва ахборот вазирлиги 
томонидан 2020 йил 21 апрелда 

рўйхатга олиниб, KZ34VPY00022503 
гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 
6-уй, 3-қават. 

Те ле фон: 53-07-10. Те ле факс: 53-04-66. 
Электрон почта: janubiy@inbox.ru

Туркистон, Саврон – Шомирза МАДАЛИЕВ. 8(72533) 2-40-07.
Кентов, Сўзоқ – Рўзиохун МАДАЛИЕВ. +7708-824-20-97.
Тўлебий – Баҳорой ДЎСМАТОВА. 8(72547) 6-07-16. 
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.

Масъул шахслар:

Ада ди – 11800 ну с ха.
«ERNUR-print» МЧБ бо с ма хо на си да чоп этил ди, 

Шим кент шаҳри, Т. Алимқулов кўча си, 22. Бу юрт ма: 
3109. Навбатчи муҳаррир: Малика ЭЛТОЕВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги 
факт ҳам да да лил лар нинг тўғри ли ги учун 
му ал ли ф лар, рек ла ма ва эъ лон бе рув чи лар 
ма съул дир.
�  Фой да ла нил ма ган ма қола лар га ёз ма 

жа воб қай та рил май ди.Қозоғистон Республикасида тар қа тилади.

Нашр кўрсат ки чи – 65466.

8 №138-139 (3334-3335), шанба, 
9 декабрь 2023 йил.
Janubiy.kz Инсон ва жамият

“ҲАР КИШИ ХАЛҚ 
                    ИЧРА ГУНОҲКОРРОҚ,
 АФВУ ИНОЯТГА САЗОВОРРОҚ”.

Алишер НАВОИЙ.
(Табдили: “одамлар ичидаги гуноҳкор-

роқ киши афву марҳаматга кўпроқ сазо-
вор бўлади”).

Шохбайт
“Ҳ
 

(
роқ к

вор бўл

БУЮК АЖДОДИМИЗ МАҲМУД АЗ-ЗА-
МАХШАРИЙНИНГ “НОЗИК ИБОРАЛАР” 
КИТОБИДАГИ ҚУЙИДАГИ ҲИКМАТ КЎП-
ЛАРНИНГ ЭТИНИ ЖИМИРЛАТАДИ. ХУДДИ 
БУГУНГИ КУНДА АЙТИЛГАНДЕК.

МАҲМУД АЗ-ЗАМАХШАРИЙ (1075-1144):

“ТУНУ КУННИ ЎТКАЗАМАН-У, ЛЕКИН БУГУНГИ КУНИМ КЕ-
ЧАГИ КУНИМДАН ЯХШИРОҚ БЎЛМАЁТИР. ЧУНКИ ЗАМОНА 
КУНДАН-КУНГА ҲАЛОКАТГА ТОМОН БОРМОҚДА. ШУНДАЙ 
ЭКАН, КЕЧАГИ КУН БУГУНГИДАН АФЗАЛРОҚ, БУГУНГИ КУН 
ЭСА ЭРТАНГИДАН ЯХШИРОҚДИР”.

��Аждодларимиз ³икмати

Ўзликни  англаш
Қозоқбой ЙЎЛДОШ, 
профессор:
 ”Шу “болажон халқ”лигимизга ҳеч 

ҳам ишонмайман. Аслида ўзбек бола-
жон халқ эмас. Шунчаки буни сифат 
билан эмас, сон билан изоҳлаб, ўзи-
мизни-ўзимиз шундай даражага кўта-
риб олганмиз, туғиш ва туғдиришни 
қотиряпмиз, холос.

Ҳақиқатан ҳам, болажон халқ ҳар қандай вазиятда унинг 
тарбияси, эртанги куни ҳақида жиддий қайғуради. Бизда-чи? 

Яқин-яқингача болага фақат дастёр сифатида қараб 
келганмиз. Қишлоқларда ҳозиргача ҳам шундай. Ҳали мол бо-
қишга ҳайдалинади, ҳали ўт ўриб келишга юборилади. Чиндан 
ҳам болажон халқ бўлганимизда арзимас ҳою-ҳавасларни деб 
оилани бузмас ёки фарзандимизни бировга мажбурлаб уйлан-
тирмас, турмушга узатмас эдик. Хотинга ёки эрга аччиқ 
қилиб, ҳали вояга етмаган бегуноҳ гўдакларнинг қотилига 
айланмас эдик. Уларни ёқиб юбориш билан қўрқитмас эдик. 
Туғиб, чиқиндихонага улоқтирмасдик. Хилват жойда бўғиб ўл-
дирмасдик. Аламимизни болалардан олмас эдик...”

ТабобатТ

ОРҚА МИЯ ВА 
БЎҒИМЛАРДАН ТУЗНИ 
ҚАНДАЙ БАРТАРАФ 

ЭТИШ МУМКИН
• 5 г. дафна баргини олиб, 300 мл. сувга ботириб, 5 дақи-

қа қайнатилади.
• Қайнатмани термосга қуйиб ва 3-4 соат дам бериб, ке-

йин сузинг.
Бу аралашмани 12 соат ичида ичишингиз керак.
Жараён 3 кун кетма-кет бажарилиши ва бир ҳафтадан 

кейин такрорланиши керак. Биринчи йил, бўғинларни то-
залашни чоракда бир марта такрорланг. Кейин дарднинг 
олдини олиш учун йилига бир марта шу амални бажаринг.

ҚОН ТОМИРЛАРНИ 
ТОЗАЛАШНИНГ 

ЗЎР УСУЛИ
Тайёрлаш: Лимонни ва апельсиннинг уруғларни олиб 

ташланг. Кейин гўшт майдалагичдан ўтказинг. Олинган мас-
сани шиша идишга солинг. Асал қўшинг ва музлатгичга бир 
неча кун қўйинг.

Овқатдан олдин 2 чой қошиқдан ҳар куни истеъмол 
қилинг.

ВИТАМИНЛАР ВА МИНЕРАЛЛАРНИНГ 
СЎРИЛИШИ УЧУН ЭНГ ҚУЛАЙ ВАҚТ ҚАЙСИ?

� 21:00-00:00гача Кальций ва магний.
� 08:00-21:00гача Д, К витамини ва "балиқ мойи". 
� 06:00-12:00гача Темир препаратлари, С, Е ва Б группа 
    витаминлари.
� 12:00-18:00гача йод, цинк, коэнзим Q10.

Билиб қўйинг! Витамин ва минераллар шу вақтда ис-
теъмол қилинса  самараси юқори бўлади.

Кенгаш аъзолари дастлаб Сайрам даҳа-
сидаги тадбиркор Низомхон Сулаймонов 
барпо этган А. Байтурсинов номли мактаб-
га ташриф буюриб, унинг фаолияти билан 
яқиндан танишдилар. Замонавий талаблар 
асосида барпо этилган мактаб 3500 ўқув-
чига мўлжалланган. Руҳшунос ва логопед 
хоналари, сарҳовуз, спорт ва мажлис зал-
лари, 1000 ўқувчини қабуллайдиган муҳта-
шам ошхонага эга.

Мазкур масканда таълим қозоқ, рус, 
ўзбек тилларида олиб борилади, ўқиш 
бепул. Шу билан бирга инглиз тили чуқур 
ўргатилади. Узайтирилган кун гуруҳлари, 

шунингдек, тилларни ўрганиш, шаҳмат, 
шашка, хореография ва мусиқа тўгаракла-
ри мавжуд. Аълочи ўқувчиларга муассис 
томонидан тайинланган стипендия берила-
ди. Ўқув йили якунида илғор ўқувчиларнинг 
ота-оналари ва пешқадам устозлар турли 
сиҳатгоҳларга, юқори натижага эришган 
ўқувчилар Астана, Алмати, Туркистон, 
Тошкент, Самарқанд ҳамда Бухоро шаҳар-
ларига саёҳат учун бепул йўлланма билан 
тақдирланишади.

Сўнг меҳмонлар жорий йили 100 йил-
лигини нишонлаган Ю. Сарёмий номли 
лицей-мактабида ташкил этилган музей 
билан танишиб, устозлар хиёбонини кўз-
дан кечиришди. 

Сайёр йиғилиш аввалида сўз олган 
Шимкент шаҳар таълим бошқармаси Фах-
рийлари кенгаши раиси Жўлдасбек Куздеу-
баев ташкилотнинг вазифаларига қисқача 
тўхталди. Мактаб фахрийлар бошланғич 
ташкилоти ва “Парасат” жамғармаси раиси 
Зарифбой Ҳавазматов мактаб ва ота-она-
лар ҳамкорлиги, 2012 йили ташкил этилган 
ота-оналар дорилфунунининг иш тажри-
баси ҳақида сўзлаб берди. Бугунги кунда 
унга ЖҚДУ катта ўқитувчиси, педагогика 
фанлари доктори, профессор Неъматжон 
Алметов етакчилик қилмоқда. 

Ю. Сарёмий номли лицей мактаби нафа-
қат Шимкент шаҳридаги, балки республи-
кадаги пешқадам таълим масканларидан. 
Бу ерда билингвал таълим йўлга қўйилган, 
шунингдек, ўқувчиларнинг билим сифати 

доимий эътиборда. Айниқса, яқинда на-
фақага чиққан таниқли устоз-мураббий Б. 
Нуралиев раҳбарлик қилган йилларда таъ-
лим муассасаси улкан ютуқларга эришди. 
Таълим маскани битирувчилари орасида 
давлат гранти соҳиблари кўп.

Тадбирда сўз олган таълим соҳаси 
фахрийлари Абдиғаппар Мирзалиев, Ба-
ҳодир Нуралиев, Маргарита Вашченко, 
Султонниёз Ёрметовлар учрашувнинг дол-
зарблигини, фахрийларни мактаб ҳаётига 
жалб этиш ва улар тажрибасидан унумли 
фойдаланиш муҳимлигини таъкидлашди. 
Олам дан ўтган фахрийларни хотирлашга 
бағишланган тадбирларни уюштириш, шу-
нингдек, бугунги кунда жамоат ишларида 
фаол қатнашаётган устозларни рағбатлан-
тириш масаласи ҳам қўллаб-қувватланди.

90 ёшли ардоқли устоз Турсунхўжа 
Хонхўжаев тадбирни якунлаб, иштирокчи-
ларга омад тилади. Учрашув тўкин дастур-
хон атрофида давом этди.

З. МЎМИНЖОНОВ.
Тасвирларда: тадбирдан лавҳалар.

“ЭНГ ЯХШИ МУАЛЛИМ–2023” 
ҒОЛИБИ АНИҚЛАНДИ

ИЖОДКОРЛАР 
БИЛАН УЧРАШУВ ЎТДИ
Cариоғоч туманида “Туркистон истеъдодлари” лойи-

ҳаси доирасида ижодкорлар билан мулоқот ўтди. 
Тадбир иштирокчилари – юртимизга таниқли оқинлар Му-

рат Бекей ва унинг шогирди Сулухан Минбаева, уни оқин, 
Қозоғистон Ёзувчилар уюшмасининг Туркистон вилоят фи-
лиалининг раиси Айдар Сейдазим олиб борди.

Ижодкорларга вилоят маданият ва туризм бошқармаси-
нинг раҳбари Азимхан Қўйлибаев ҳамда Сариоғоч тумани 
ҳокими Арман Абдуллаев номидан эҳтиром кўрсатилди.

 Оқинлар ўз ижодларидан шеърлар ўқиб, томошабинларга 
ибратли ҳикояларидан айтиб беришди.

Вилоят маданият ва туризм 
бошқармасининг матбуот хизмати.

Шимкент шаҳар таълим бошқармаси қошида ташкил этилган Фахрийлар кенга-
ши самарали фаолият юритмоқда. Мазкур жамоат ташкилотини тузишдан мақсад 
– маориф соҳаси фахрийларини жамоатчилик ишига жалб этиш, нафақадаги ус-
тозларнинг ҳаёти ва иш тажрибасидан унумли фойдаланишдир. Яқинда Сайрам 
даҳасидаги Юсуф Сарёмий номли лицей мактабида ташкилотнинг сайёр йиғили-
ши ўтди. 

МАОРИФ СОҲАСИ ФАХРИЙЛАРИ 
ФАОЛЛИКНИ ОШИРМОҚДА

Таълим

Астана шаҳрида ўтган анъанавий “Энг яхши ўқитувчи – 2023” 
танловида Туркистон вилоятидан уч муаллим йилнинг илғори 
сифатида эътироф этилди.

Сайрам тумани А. Исмаилов номидаги касбий коллежнинг махсус 
фан муаллимаси Алия Мурат қизи танловдаги очиқ дарсда талаба-
ларни фанга қизиқтириш услубларини намойиш этиб, тадбирни юқо-
ри даражада ўтказди. Республика босқичи якунига кўра, у “Энг яхши 
ўқитувчи – 2023” танловининг ғолибаси бўлди.

Шунингдек, муаллим Айдўс Есиркегенули таълим услубиятининг 
ўзгачалиги билан ҳакамлардан ижобий баҳо олиб, йилнинг “Энг яхши 
муаллими” деб тан олинди.

Вилоят минтақавий алоқалар хизмати.

Арманистоннинг Ереван шаҳрида ўсмир қизлар ўр-
тасида бокс бўйича Жаҳон чемпионати ўтди. Мусоба-
қада 58 мамлакатдан чарм қўлқоп усталари иштирок 
этиб, маҳоратларини намойиш этишди. 

Терма жамоа таркибида Туркистон вилоятининг икки 
боксчиси мамлакат шарафини ҳимоя қилиб, 1та олтин ме-
даль қўлга киритилди. Майдонда 66 кг. вазн тоифасидаги 
Айсулу Мухит 4та учрашув ўтказди, барча жангларда ғолиб 
бўлди .

Вилоят ҳокимининг матбуот хизмати.

Сайрам туман таълим 
бўлими “1 Май” умумий 
ўрта мактабида “Мұрагер” 
жамоат бирлашмаси ҳамда 
туман ҳокимлиги шафели-
гида ҚР Мустақиллигининг 
32 йиллигига бағишланган 
ҳудудий ҳарбий-спорт спар-
такиадасини ўтказди.

Тадбирда туман мактаблари-
дан 11та жамоа иштирок этди. 
Ўқувчилар Калашников авто-
матини сочиш ва йиғиш, пнев-
матик қуролдан ўқ отиш, тур-

никда тортилиш, тош кўтариш, 
югуриш, арқон тортиш бўйича 
беллашдилар.

Қизғин баҳслар билан якун 
топган мусобақада 1-ўрин 

45-сонли, 2-ўрин С. Раҳимов 
номли, 3-ўрин Ш. Рашидов ном-
ли умумий ўрта мактаб ўқувчи-
ларига насиб этди.

Ғолиблар махсус кубок ва 
ташаккурномалар билан тақ-
дирланди.

Сайрам туман ҳокимининг 
матбуот хизмати.

БОКСЧИ ҚИЗ – 
ЖАҲОН ЧЕМПИОНИ

ҲАРБИЙ-СПОРТ 
СПАРТАКИАДАСИ ЎТДИ


